
Beavdegirjji dárkkisteaddjit: 

Gielddaráđđehus    
 
Áigi 27.05.2024 dii. 13:00 - 17:40 
 
Báiki Hybridačoahkkin, gielddadálu váldostivrasále dahje teams-heivehus 
 
Gieđahallon áššit 
 
§ Bajilčála Siidu 

75 Čoahkkima lágalašvuohta ja mearridanváldi 5 

76 Beavdegirjedárkkisteaddjiid válljen 6 

77 Čoahkkima bargoortnega dohkkeheapmi 7 

78 Dili birra oanehaččat 8 

79 Gávpenannejeaddji giddodatluohpadanalmmuhusat ja 
gieldda ovdaoastinvuoigatvuođa geavaheapmi 

9 

80 Gielddahoavdda ulbmil- ja árvvoštallanságastallan 10 

81 Davvi-Suoma hálddahusrievtti cealkámušbivdda 
(676/2024) buresveadjinhoavdda virgeválggas 

11 

82 Buresveadjinhoavdda eretcealkin 12 

83 Jagi 2023 ruhtadoalloloahpaheapmi 13 

84 Gieldda ovddasteaddjit jagi 2024 gohččumiin 15 

85 Váldostivraálgga, Gielddaráđđeolmmoš Antti Katekeettai 
potreahtta 

16 

86 Jagi 2022 ja 2023 váldostivraálgagat 17 

87 Plána doarjut eallilan olbmuid Ohcejoga gielddas 2024–
2025.  

18 

88 Ohcejoga skuvllaid áiggeájit 2024-2025 20 

89 Ohcejoga eanapolitihkalaš prográmma 22 

90 Birassuodjaleami oktasašdoaibmasoahpamuša goluid 
juohkima nuppástuhttin 

23 

91 AKKE-ruhtadeami ohcan ráhkadusnuppástusa 
koordinerenbargui 

25 

92 Lassemearreruhta Hárremahčohka ja Ohcejoga Áilegas-
duoddara bálgáid huksemii 

27 

93 Lassemearreruhta turismarávvema ovddideapmái 31 

94 Asfáltta bidjan 33 

95 Ruhtadili birra oanehaččat 35 

96 Doaibmaorgánaid mearrádusat 36 

97 Áššit diehtun 37 

98 Ohcejoga Master Plan gieđahallan 38 

99 Iešvuigen Ohcejoga gielddaráđđehusa mearrádussii 
28.2.2022 § 43 Hálddahuslága 50 § mielde 

42 

100 Iešvuigen Ohcejoga gielddaráđđehusa mearrádussii 
8.6.2022 § 125 Hálddahuslága 50 § mielde 

45 

101 Lassemearreruhta Ohcejohnjálmmi máŋggadoaimmadálu 
láhtti divvuma várás 

48 

Beavdegirjji dárkkisteaddjit: 

102 Váldostivraálgga, Mohtorgielkáluodda Gáregasnjárga-
Ohcejohka 

49 

Beavdegirjji dárkkisteaddjit: 

Oasseváldit 
 
 Namma Dii. Doaibma Lassedieđut 
Mielde Guttorm Väinö 13:00 - 17:40 Ságadoalli  
 Länsman Vesa 13:00 - 17:40 Várreságadoalli  
 Kordelin Marjatta 13:00 - 17:40 Lahttu  
 Porsanger Veikko 13:00 - 17:40 Lahttu  
 Rasmussen Riikka 13:00 - 16:15 Lahttu  
 Tapiola Ilmari 13:00 - 17:40 Lahttu  
 Wargh Kirsi-Marja 13:00 - 17:40 Várrelahttu  
 Pohjanrinne Arto 13:00 - 17:40 Váldostivrra 

ságadoalli 
 

 Aikio Mika 13:10 - 17:40 Váldostivrra II 
várreságadoalli 

 

 
Eret Niittyvuopio-Valle  Laura Lahttu  
 Konttinen Pirjo Várrelahttu  
 Guttorm Urho Várrelahttu  
 Hekkanen Eemeli Várrelahttu  
 Manninen Terttu Várrelahttu  
 Holmberg Aslak Várrelahttu  
 Ahlakorpi Anni Várrelahttu  
 
Eará Kontio Päivi 13:00 - 17:40 Gielddahoavda, 

áššemeannudeaddji 
 

 Länsman Marja 13:00 - 17:40 Beavdegirjedoalli  
 Orti-Berg Riitta 13:00 - 17:40 Dulka  
 

 

 
Vuolláičállosat 
 
 
 Väinö Guttorm  Marja Länsman 
 ságadoalli beavdegirjedoalli 
 

 
Gieđahallon áššit 
 

75 - 102 
 

 
Beavdegirjji dárkkisteapmi 
 

Dárkkistanáigi 
 
 
 
Kirsi-Marja Wargh          Veikko Porsanger          Ilmari Tapiola § 81 

 

 
 
 
 
 
 



Ohcejoga gielda Beavdegirji 6/2024 4 
 

Beavdegirjji dárkkisteaddjit: 

 
Beavdegirji lea dollojuvvon albmosis 
 

Gielddadállu, guovddášdoaimmahat 03.06.2024  
 
 
Minna Lukkari 
almmuhantávvala dikšu 

Gielddaráđđehus § 75 27.05.2024 
 

Beavdegirjji dárkkisteaddjit: 

Čoahkkima lágalašvuohta ja mearridanváldi 
 
Gr 27.05.2024 § 75  

Gávnnahuvvo, ahte čoahkkin lea lágalaččat čoahkkái bovdejuvvon ja 
mearridanválddálaš. 
 
Mearrádus: 
 

 Gávnnahuvvui, ahte čoahkkin lea lágalaččat čoahkkái bovdejuvvon 
ja mearridanválddálaš. 

Gielddaráđđehus § 76 27.05.2024 
 

Beavdegirjji dárkkisteaddjit: 

Beavdegirjedárkkisteaddjiid válljen 
 
Gr 27.05.2024 § 76  

Válljet čoahkkimii guokte beavdegirjedárkkisteaddji. 
 
Mearrádus: 
 

 Beavdegirjedárkkisteaddjin válljejuvvuiga Veikko Porsanger ja Kirsi-
Marja Wargh. 

Gielddaráđđehus § 77 27.05.2024 
 

Beavdegirjji dárkkisteaddjit: 

Čoahkkima bargoortnega dohkkeheapmi 
 
Gr 27.05.2024 § 77  

Evttohus: 
 
Gielddaráđđehus dohkkeha áššiid gieđahallanortnega čoahkkima 
áššelisttu mielde. 
 
Mearrádus: 
 

 Ságadoalli evttohii, ahte lasseáššin gieđahallat Ohcejoga Master 
Plan, Iešvuigema Ohcejoga gielddaráđđehusa mearrádussii 
28.2.2022 § 43 Hálddahuslága 50 § mielde, Iešvuigema Ohcejoga 
gielddaráđđehusa mearrádussii 8.6.2022 § 125 Hálddahuslága 50 § 
mielde, Lassemearreruđa Ohcejohnjálmmi máŋggadoaimmadálu 
láhtti divvuma várás ja vel Váldostivraálgaga, Mohtorgielkáluodda 
Gáregasnjárga-Ohcejohka.  

 
 Gieđahallanortnet dohkkehuvvui áššelisttu mielde ja dasa 

lasihuvvojedje áššit ságadoalli evttohusa mielde. 

Gielddaráđđehus § 78 27.05.2024 
 

Beavdegirjji dárkkisteaddjit: 

Dili birra oanehaččat 
 
Gr 27.05.2024 § 78  

Gielddahoavda muitala áigeguovdilis áššiid birra oanehaččat. 
 
Evttohus: 
 
Merkejuvvo diehtun. 
 
Mearrádus: 
 
Gielddahoavda muitalii áigeguovdilis áššiid birra oanehaččat. 
-Beanapárkka gárvvásmuvvan álgogeasi 
-Njuorggáma máŋggadoaimmadálu jietnaguđjen 
-Guolástanturismamáhtu ovddideapmi Ohcejogas -prošektii 
miehtemielalaš ruhtadanmearrádus 
-Meahciráđđehusa ráđđádallangotti deaivvadeapmi 23.5. 
-Eallinfápmosuorggi ássanjearahallamat 
-Buođggáid turismadáhpáhus Crossborder Business LAB 29.-30.5 
-Luossaguovddáža ovdanbuktinmátki Helssegii 31.5. 
-Buresveadjinhoavdda virggi vuostáiváldin 
-Oahpaheaddjiid rekruterendilli lohkanjahkái 2024-2025 
-Iešdoaibmangirjeráju rahpandoalut čakčat 2024 
-Boarrásiid- ja doaibmaváttogiidráđi mátki Čáhcesullui 12.6. 
-Buresveadjinjearahallama bohtosiid ovdanbuktin gielddaráđđehussii 
-Suoma dásseválddi presideantta galledeapmi 23.5. 
 
Merkejuvvojedje diehtun. 
 
Merkejuvvui beavdegirjái, ahte váldostivrra II várreságadoalli Mika 
Aikio bođii čoahkkimii dii. 13.10. 

Gielddaráđđehus § 79 27.05.2024 
 

Beavdegirjji dárkkisteaddjit: 

Gávpenannejeaddji giddodatluohpadanalmmuhusat ja gieldda ovdaoastinvuoigatvuođa 
geavaheapmi 
 
Gr 27.05.2024 § 79  

Gildii leat boahtán 5 st gávpenannejeaddji 
giddodatluohpadanalmmuhusa, listu 
giddodatluohpadanalmmuhusain lea lassemateriálan. 
Giddodatluohpadanalmmuhusat leat oaidnin láhkai čoahkkimis. 
 
Ovdaoastinlága mielde ovdaoastinvuoigatvuođa geavahettiin 
mearrádussii ožžot oasti ja vuovdi ohcat nuppástusa ja váidit 
hálddahusriektái.  
 
Gieldda mearrádussii leat geavatkeahttá ovdaoastinvuoigatvuođa ii 
oaččo ohcat nuppástusa váidimiin.  
 
Evttohus: 
 
Gielddaráđđehus merke diehtun gávpenannejeaddjiid 
giddodatluohpadanalmmuhusaid ja mearrida, ahte gielda ii geavat 
ovdaoastinvuoigatvuođa báikkiide, mat gullet gávpái. 
 
Mearrádus: 
 
Evttohus dohkkehuvvui. 

Gielddaráđđehus § 80 27.05.2024 
 

Beavdegirjji dárkkisteaddjit: 

Gielddahoavdda ulbmil- ja árvvoštallanságastallan 
 
89/00.01.01/2023 
 
Gr 27.05.2024 § 80  

Gielddahoavdda barggu ulbmilat meroštallojit jahkásaččat 
váldostivrra ságadoalli ja gielddahoavdda gaskasaš 
ovddidanságastallamis ja gielddaráđđehusa ulbmil- ja 
árvvoštallanságastallamis. Hoavdasoahpamušas lea meroštallon, 
ahte dát ságastallan čađahuvvo jahkásaččat maŋimustá 
guovvamánu loahpas. 
 
Dasgo Päivi Kontio lea álggahan gielddahoavdda doaimmas easkka 
ođđajagimánu loahpas, de lea lunddolaš, ahte hoavdasoahpamušas 
spiehkkaseaddji vugiin ulbmil- ja árvvoštallanságastallan čađahuvvo 
dál miessemánus. 
 
Ovddidanságastallamis árvvoštallo, mo gielddahoavda lea 
barggustis lihkostuvvan ja čuvvon hoavdasoahpamuša ja gieldda 
boahtteáiggevuordámušaid. Ovddidanságastallamiin čállojuvvo 
luhtolaš referáhtta, mii ovdanbuktojuvvo gielddaráđđehusa lahtuide 
diehtun. Ovddidanságastallan lea čađahuvvon 16.5.2024. 
Čoahkkáibovdejeaddjin lea leamašan gielddaráđđehusa ságadoalli. 
 
Gielddaráđđehusa ságadoalli evttohus: 
 
Gielddaráđđehus čađaha gielddahoavddain ulbmil- ja 
árvvoštallanságastallama dán jagi ulbmiliid birra ja das, mo bargguid 
čađaheapmi lea lihkostuvvan. 
 
Mearrádus: 
 
Evttohus dohkkehuvvui. 
 
Gielddaráđđehus čađahii gielddahoavddain ulbmil- ja 
árvvoštallanságastallama dán jagi ulbmiliid birra ja das, mo bargguid 
čađaheapmi lea lihkostuvvan. 

Gielddaráđđehus § 81 27.05.2024 
 

Beavdegirjji dárkkisteaddjit: 

Davvi-Suoma hálddahusrievtti cealkámušbivdda (676/2024) buresveadjinhoavdda 
virgeválggas 
 
73/01.01.01/2023 
 
Gr 27.05.2024 § 81  

Davvi-Suoma hálddahusriekti lea bivdán cealkámuša Hannele 
Heinosa gieldaváidagis dnro 676/2024 Ohcejoga gieldda 
buresveadjinhoavdda virgeválgga guoskevaš áššis. 
Gieldaváidagis Hannele Heinonen gáibida, ahte Ohcejoga 
gielddaráđđehusa 27.3.2024 § 4 virgeválgamearrádus gomihuvvo 
lágavuostásažžan. 
 
Evttohus: 
 
Gielddaráđđehus čállá cealkámuša áššis 676/2024 
buresveadjinhoavdda virgeválgga ja doaimmaha dan ovddos guvlui 
Davvi-Suoma hálddahusriektái maŋimustá 31.5.2024. 
 
Mearrádus: 
 
Veikko Porsanger almmuhii iežas easttalažžan gieđahallat ášši ja 
son guđii čoahkkinlanja ášši gieđahallama áigái. Nubbin 
beavdegirjedárkkisteaddjin Veikko Porsanger sadjái válljejuvvui 
Ilmari Tapiola. 
 
Gielddaráđđehus gárvii cealkámuša áššis 676/2024, mii guoskkai 
buresveadjinhoavdda virgeválgga. 
 
Evttohus dohkkehuvvui. 

  
 
Juohkin Guovddášhálddahus  

Gielddaráđđehus § 82 27.05.2024 
 

Beavdegirjji dárkkisteaddjit: 

Buresveadjinhoavdda eretcealkin 
 
1/01.01.00/2023 
 
Gr 27.05.2024 § 82  

Gielddahoavda Päivi Kontio lea virgefriijas buresveadjinhoavdda 
virggis 23.1.-22.7.2024. Son lea 13.5.2024 almmuhan, ahte cealká 
iežas eret buresveadjinhoavdda virggis 23.7.2024 rájes ja joatká 
Ohcejoga gielddahoavdan. 
  
Gielddaráđđehusa ságadoalli evttohus: 
 
Gielddaráđđehus evttoha váldostivrii, ahte váldostivra mieđiha Päivi 
Kontioi earu buresveadjinhoavdda virggis 23.7.2024 rájes. 
 
Mearrádus: 
 
Evttohus dohkkehuvvui. 

  
 
Juohkin Váldostivra  

Gielddaráđđehus § 59 22.04.2024 
Gielddaráđđehus § 83 27.05.2024 
 

Beavdegirjji dárkkisteaddjit: 

Jagi 2023 ruhtadoalloloahpaheapmi 
 
64/02.02.01/2023 
 
Gr 22.04.2024 § 59 
  

Jagi 2023 ruhtadoalloloahpaheapmi lei 859 520,18 euro 
badjebázalaš. Jagi 2023 árvvoštallon badjebáza lei 35 314,52 euro 
álgoálgosaš bušeahttaárvalusa mielde. 
 
Doaibmagolut ledje 9 294 232,13 euro, dat ollašuvve 
ekonomiijaplána ektui 97,31 %. Doaibmaboađut ledje  
4 192 222,55 euro, ekonomiijaplána ektui ollašuvvan lei 100,37 %. 
Doaibmagokču lei oktiibuot -5 102 009,58 euro.  
 
Jagi 2023 váldui investeremiidda ođđa guhkesáigge loatna 250 000 
euro, guhkesáigge loatna goariduvvui jagi áigge 983 502,10 euro. 
Gieldda loanat jagi 2023 loahpas ledje 10 836 056,08 euro. 
 
Jagi 2023 investeremiid nettogolut ledje 187 500,41 euro.  
 
Evttohus: 
 
Gielddaráđđehus dohkkeha jagi 2023 ruhtadoalloloahpaheami 
(čuovusin) ja vuolláičállá dan. Ruhtadoallobaji vuollebáza girjejuvvo 
ovddit ruhtadoallobajiid badjel-/vuolláibáhcagiid konttuide. 
Gielddaráđđehus evttoha ruhtadoalloloahpaheami ain 
dárkkistanlávdegoddái ja váldostivrii dohkkehan láhkai. 
 
Gielddaráđđehus fápmuda doaimmahatčálli dahkat 
ruhtadoalloloahpaheapmái teknihkalaš dahje teknihkalašlágan 
divvumiid ovdal váldostivrra gieđahallama. 
 
Mearrádus: 
 
Evttohus dohkkehuvvui. 

  
 
Gr 27.05.2024 § 83  

BDO Oy ruhtadoallodárkkisteaddjit leat jagi 2023 
ruhtadoalloloahpaheami oktavuođas gávnnahan, ahte 
ruhtadoalloloahpaheami gieđahallan lea váilevaš, dasgo dan 
guoskevaš kapihttalis eai leat máinnašuvvon bohtosis boahtán 
ruhtadoalloloahpaheami sirdimat. Doaibmačilgehussii leat maid 
dárkkisteami oktavuođas dahkkon soames teknihkalaš dahje 
teknihkalašlágan divvumat ja dievasmahttimat. Dán dihte 
ruhtadoalloloahpaheami galgá gieđahallat gielddaráđđehusas 
ođđasis. 

Gielddaráđđehus § 59 22.04.2024 
Gielddaráđđehus § 83 27.05.2024 
 

Beavdegirjji dárkkisteaddjit: 

Evttohus: 
 
Gielddaráđđehus dohkkeha jagi 2023 ruhtadoalloloahpaheami 
(čuovusin) ja vuolláičállá dan. Ruhtadoallobaji vuolláibáza girjejuvvo 
ovddit ruhtadoallobajiid badjel-/vuolláibáhcagiid konttuide. 
Gielddaráđđehus evttoha ruhtadoalloloahpaheami ain 
dárkkistanlávdegoddái ja váldostivrii dohkkehan láhkai. 
 
Gielddaráđđehus fápmuda doaimmahatčálli dahkat 
ruhtadoalloloahpaheapmái teknihkalaš dahje teknihkalašlágan 
divvumiid ovdal váldostivrra gieđahallama. 
 
Mearrádus: 
 
Ilmari Tapiola dáhtui merket beavdegirjái, ahte siskkáldas gohcin ii 
leat doaibman dan dáfus, go bázahusfuolahusa boađut eai leat 
leamašan doarvái gokčat bázahusfuolahusa manuid, muhto oasi 
goluin leat galgan baicce gokčat lágaheamit vearroruhtademiin. 
 
Evttohus dohkkehuvvui. 
 
Boddu dii. 14.20-14.25. Bottu maŋŋá ságadoalli gávnnahii, ahte buot 
olbmot, geat ledje mielde álgoálgosaš nammačuorvumis, ledje ain 
mielde čoahkkimis. 

  
 
Čuvvosat Čuovus 

1 
Ohcejoga gieldda ruhtadoalloloahpaheapmi 2023 

 
Juohkin Dárkkistanlávdegoddi  
 Váldostivra  

Gielddaráđđehus § 84 27.05.2024 
 

Beavdegirjji dárkkisteaddjit: 

Gieldda ovddasteaddjit jagi 2024 gohččumiin 
 
92/00.04.00/2017 
 
Gr 27.05.2024 § 84  

Jeagárbrigáda Lappi guovlodoaimmahat bivdá gieldda nammadit 
ovddasteaddji ja várreovddasteaddji gohččunlávdegoddái. 
Gohččumat dollojit Ohcejogas 20.8.2024 dii. 12.00 rájes.  
 
Evttohus: 
 
Gielddaráđđehus nammada gieldda ovddasteaddjin 
gohččunlávdegoddái buresveadjinhoavdda ja várreovddasteaddjin 
gielddahoavda Päivi Kontio. 
 
Lassin gielddaráđđehus nammada olbmo cealkit dearvvuođaid 
gohččumiidda gullevaččaide. 
 
Mearrádus: 
 
Marjatta Kordelin evttohii, ahte ságadoalli nammaduvvo cealkit 
gieldda dearvvuođaid gohččumiidda gullevaččaide. Evttohus 
dohkkehuvvui ovttamielalaččat. 
 
Evttohus dohkkehuvvui. 
  

 
Juohkin Nammaduvvon olbmot  

Gielddaráđđehus § 85 27.05.2024 
 

Beavdegirjji dárkkisteaddjit: 

Váldostivraálgga, Gielddaráđđeolmmoš Antti Katekeettai potreahtta 
 
68/00.01.02/2018 
 
Gr 27.05.2024 § 85  

Váldostivrra čoahkkimis 14.12.2023 ságadoallái luobahuvvui áirasa 
vuolláičállin váldostivraálgga. Váldostivraálgga lea čoahkkimis 
oaidnin láhkai. 
 
Vuolláičállit evttohit, ahte gielddaráđđeolmmoš Antti Katekeetta 
muittu gudnin álggahuvvo fidnu fidnet su potreahta váldostivrasále 
seaidnái. 
 
Evttohus: 
 
Árvonamat adnojit dábálaččat almmolaš dovddastussan riikkavuložii 
su barggus suopmelaš oktasašgotti buorrin. Iešguđegelágan 
árvonamat leat máŋgalogi. Vai dásseárvu ja ovttaveardásaš 
doaimma sáhttá sihkkarastit, de gielda várre bušeahttaárvalussii 
1000 €/ jahki vejolaš potreahtaid oasseruhtadeami várás, goittotge 
nu, ahte ovtta potreahta nammii várrejuvvojit eanemustá 500 €.  
 
Potreahta eanemusmihtut leat 50 cm x 60 cm, go váldit vuhtii 
váldostivrasále nohkkivaš seaidnesaji. Gielda ii čatnas potreahta 
háhkanprosessii, muhto potreahta háhkan lea baicce ollásit 
potreahta organiserejeaddji ovddasvástádus. Gielda oassálastá 
dušše dakkár olbmuid potreahta oassegoluide, geat leat leamašan 
dahje geat leat gieldda bargit dahje luohttámušdoaimmas ovdalis 
namuhuvvon eavttuid mielde. 
 
Mearrádus: 
 
Ilmari Tapiola evttohii, ahte gielddaráđđehus ii oassálastte 
potreahttafidnuid ollašuhttimii, muhto buktá baicce váldostivrasále 
ságadoalliid govaid buorebut oidnosii. Marjatta Kordelin guottihii 
Ilmari Tapiola evttohusa.  
 
Go čoahkkimis lei dahkkon gielddaráđđehusa vuođđoevttohusas 
spiehkkaseaddji guottihuvvon evttohus, de ságadoalli evttohii 
čađahit nammačuorvunjienasteami, mas JUO lei gielddaráđđehusa 
vuođđoevttohus ja II Ilmari Tapiola guottihuvvon evttohus. 
Jienastanortnet dohkkehuvvui. Jienat addojuvvojedje oktiibuot 7 
stuhka, main JUO jienat 1 stuhka (Kirsi-Marja Wargh) ja II jienat 6 
stuhka (Väinö Guttorm, Vesa Länsman, Marjatta Kordelin, Veikko 
Porsanger, Riikka Rasmussen, Ilmari Tapiola). Jienasteami vuođul 
mearrádussan šattai dat, ahte gielda ii oassálastte potreahttafidnuid 
ollašuhttimii, muhto buktá baicce váldostivrasále ságadoalliid govaid 
buorebut oidnosii. 

Gielddaráđđehus § 86 27.05.2024 
 

Beavdegirjji dárkkisteaddjit: 

Jagi 2022 ja 2023 váldostivraálgagat 
 
68/00.01.02/2018 
 
Gr 27.05.2024 § 86  

Hálddahusnjuolggadusa 119 § mielde gielddaráđđehus galgá juohke 
jagi njukčamánu loahpas ovdanbuktit váldostivrii logahallama áirasiid 
čállin ja gielddaráđđehussii sáddejuvvon álgagiin, maid váldostivra ii 
maŋimustá ovddit jagi loahpas geargan gieđahallat loahpalaččat. 
Seammás galgá almmuhit, maidda doaimmaide álgagiid dihte leat 
álgán gielddas. Váldostivra sáhttá gávnnahit, mat álgagiin leat 
gieđahallon lohppii. 
 
Váldostivraálgagat leat dahkkon jagi 2022-2023 3 st: 
-Girkosiidda siskkáldas mohtorgielkájohtolat 7.4.2022; EJB-
guovddáža ja Geaidnodoaimmahaga (Väylävirasto) vástádusat 
gielddahoavda Taina Pieski jearahallamii leat juhkkon diehtun 
áirasiidda 22.6.2022. 
-Pride-levgemii oassálastin 21.6.2023; gielddaráđđehusa 
gieđahallan 9.8.2023 § 127. 
-Gielddaráđđeolmmoš Antti Katekeetta potreahtta 14.12.2023; 
gielddaráđđehusa gieđahallan 27.5.2024 § 85. 
 
Evttohus: 
 
Gielddaráđđehus ovdanbuktá váldostivrii logahallama 
váldostivraálgagiin. 
 
Mearrádus: 
 

 Evttohus dohkkehuvvui. 
 
 Dán oktavuođas ságadoalli evttohii, ahte girkosiidda siskkáldas 

mohtorgielkájohtolaga ordnen addojuvvo eallinfápmo- ja teknihkalaš 
lávdegoddái válmmaštallan láhkai dainna mearrádusávžžuhusain, 
ahte dat figgá ordnet johtolaga Stuorraluobbala bokte plána mielde. 
Evttohus dohkkehuvvui ovttamielalaččat. 

  
 
Juohkin Váldostivra  

Čuvgehuslávdegoddi § 53 14.05.2024 
Gielddaráđđehus § 87 27.05.2024 
 

Beavdegirjji dárkkisteaddjit: 

Plána doarjut eallilan olbmuid Ohcejoga gielddas 2024–2025.  
 
84/00.01/2023 
 
Čuvgldg 14.05.2024 § 53 
  

Duogáš: 
 
Ohcejoga gielddas lea maŋimuš háve gárvvistuvvon plána doarjut 
eallilan olbmuid doaimmaid 2014–2016. Dán maŋŋá plána ii leat 
beaividuvvon čálalaš hápmái.  
 
Plána lea láhkageatnegahtton ja sode-ođastusa maŋŋá dili galgá 
geahčadit ođđasit. Seammás galgá váldit vuhtii, ahte sosiála- ja 
dearvvasvuođabálvalusaid buvttadeapmi lea sirdašuvvan 1.1.2023 
Lappi buresveadjinguovllu ovddasvástádussan. 
 
Gielddas ollašuhttui jearahallan eallilan olbmuide juovla-
ođđajagimánus 2023–2024. Jearahallama bohtosat gieđahallojedje 
doaibmaváttogiid- ja boarrásiidráđi čoahkkimis.  
Jearahallama bohtosiid vuođul beaividuvvui Plána doarjut eallilan 
olbmuid Ohcejoga gielddas 2024–2025.  
 
Plána doarjut eallilan olbmuid lea siidomateriálan. 
 
Ášši válmmaštalai gielddahoavda Päivi Kontio. 
 
Evttohus: 
 
Čuvgehuslávdegoddi dohkkeha Plána doarjut eallilan olbmuid 
Ohcejoga gielddas ja evttoha dan ain gielddaráđđehussii ja 
váldostivrii dohkkehan láhkai. 
 
Mearrádus: 
 
Mearrádus evttohusa mielde. 

  
 
Gr 27.05.2024 § 87  

 
Evttohus: 
 
Gielddaráđđehus dohkkeha Plána doarjut eallilan olbmuid Ohcejoga 
gielddas ja evttoha dan ain gielddaráđđehussii ja váldostivrii 
dohkkehan láhkai. 
 
Mearrádus: 
 
Evttohus dohkkehuvvui. 

Čuvgehuslávdegoddi § 53 14.05.2024 
Gielddaráđđehus § 87 27.05.2024 
 

Beavdegirjji dárkkisteaddjit: 

  
 
Čuvvosat Čuovus 

2 
Plána doarjut eallilan olbmuid Ohcejoga gielddas 2024–
2025 

 
Juohkin Váldostivra  

Čuvgehuslávdegoddi § 60 14.05.2024 
Gielddaráđđehus § 88 27.05.2024 
 

Beavdegirjji dárkkisteaddjit: 

Ohcejoga skuvllaid áiggeájit 2024-2025 
 
85/12.01.09/2023 
 
Čuvgldg 14.05.2024 § 60 
  

Asttuáiggedoaibma lea ožžon Lappi EJB:s Áiggeáji Suoma málle 
veahkkeruđa 25 500 euro mánáide oaivvilduvvon áiggeáje- ja 
riekkesdoaimma ordnema várás skuvlabeivviid oktavuhtii 
lohkanjahkái 2024-2025.  
Veahkkeruhta gokčá prošeavtta goluin eanemustá 70 % ja gieldda 
iežasruhtadeapmi galgá leat unnimustá 30 %, nappo 10 928,57 
euro.  
Prošeavttain leat jurddašan ordnet čuovvovaš riekkesdoaimmaid: 
  
Gáregasnjárga: Seaidnegoargŋun/piáno čuojaheapmi, dánsun 3 
joavkku, báhčin/valáštallan ja korespáppa speallan. 
 
Njuorggán: Vuojadeapmi ja akrobatiija. 
 
Ohcejohka: Piáno čuojaheapmi, vuojadeapmi, teknihkalaš 
huksen/matematihkka ja máŋggalágan valáštallama joavku, 
 
Prošeavtta golloárvvoštallan lea 36 428,57 euro, gieldda 
iežasruhtadeapmi lea 10 928,57 euro. 
 
  Jahki 2024 Jahki 2025 Oktiibuot 
 
Boađut  8 925 16 575 25 500  
Manut  12 750 23 678,57 36 428,57
   
Netto  3 825 7 103,57 10 928,57 
 
Ášši válmmaštalai asttuáiggečálli Kaisa Tapiola-Länsman 
 
Evttohus: 
 
Čuvgehuslávdegoddi evttoha gielddaráđđehussii ja ain váldostivrii: 
 
1. lassemearreruđa juolludeami Ohcejoga skuvllaid áiggeájit 2024-
2025- prošektii válmmaštallama mielde jahkái 2024, 
 
2. mieđihit prošektii álggahanlobi ja prošektii vuođđuduvvo 
gollobáiki, 
 
3. asttuáiggečálli beali mánotbaji bálkágoluid sirdima prošektii jahkái 
2024 asttuáiggedoaimma geavahanváriin, dáinna gokčojuvvo oassi 
jagi 2024 gieldda iežasruhtadeamis. 

Čuvgehuslávdegoddi § 60 14.05.2024 
Gielddaráđđehus § 88 27.05.2024 
 

Beavdegirjji dárkkisteaddjit: 

4. jagi 2025 dáfus prošeakta váldojuvvo vuhtii bušeahttaárvalusa 
gárvvisteamis. Asttuáiggečálli beali mánotbaji bálkágolut 
váldojuvvojit vuhtii bušeahta čállimis seamma láhkai go jagi 2024. 
 
 
Mearrádus: 
 
Mearrádus evttohusa mielde. 
  

 
Gr 27.05.2024 § 88  

 
Evttohus: 
 
Gielddaráđđehus dohkkeha ja evttoha ain váldostivrii dohkkehan 
láhkai lassemearreruđa jahkái 2024 Ohcejoga skuvllaid áiggeájit 
2024-2025 -prošektii manut 12 750 €, boađut  
8 925 €, netto 3 825 €. Gieldda iežasruhtadeapmi gokčojuvvo 
asttuáiggedoaimma geavahanekonomiijas. Jagi 2025 dáfus 
prošeakta váldojuvvo vuhtii bušeahttaárvalusa gárvvisteamis. 
 
Mearrádus: 
 
Evttohus dohkkehuvvui. 

  
 
Juohkin Váldostivra  

Eallinfápmo- ja teknihkalaš 
lávdegoddi 

§ 37 02.05.2024 

Gielddaráđđehus § 89 27.05.2024 
 

Beavdegirjji dárkkisteaddjit: 

Ohcejoga eanapolitihkalaš prográmma 
 
32/10.00.00/2020 
 
Ealteklg § 37  

Vd. giddodathoavda Markku Porsanger ovdanbuktá Ohcejoga 
gieldastrategiijai vuođđuduvvi eanapolitihkalaš prográmma, mas 
meroštallojit Ohcejoga gieldda eanapolitihka doaibmanvuogit 
ulbmiljagi 2035 rádjai. 
 
Teknihkalaš doaimma hoavdda evttohus: 
 
Lávdegoddi dohkkeha evttohuvvon eanapolitihkalaš prográmma ja 
evttoha dan ain gielddaráđđehussii dohkkehan láhkai. 
 
Mearrádus: 
 
Teknihkalaš doaimma hoavdda evttohus dohkkehuvvui. 

 
Gr 27.05.2024 § 89  

 
Evttohus: 
 
Gielddaráđđehus dohkkeha eanapolitihkalaš prográmma ja evttoha 
dan ain váldostivrii dohkkehan láhkai. 
 
Mearrádus: 
 
Evttohus dohkkehuvvui. 

  
 
Čuvvosat Čuovus 

3 
Ohcejoga eanapolitihkalaš prográmma 

 
Juohkin Váldostivra  

Eallinfápmo- ja teknihkalaš 
lávdegoddi 

§ 35 02.05.2024 

Gielddaráđđehus § 90 27.05.2024 
 

Beavdegirjji dárkkisteaddjit: 

Birassuodjaleami oktasašdoaibmasoahpamuša goluid juohkima nuppástuhttin 
 
30/00.04.02/2020 
 
Ealteklg § 35  

Birassuodjaleami oktasašdoaibmaguvlui (Árktalaš Lappi 
birassuodjaleapmi) gullet Eanodaga, Anára, Muoná, Soađegili ja 
Ohcejoga gielddat. Birassuodjaleami oktasašdoaibmaguovllu 
soahpamušas lea čuoggás 7 Ekonomiija (Gielddaid máksinoasit ja 
daid rehketčállin) sohppojuvvon čuovvovaš: “Gielddaid máksinoasit 
mearrašuvvet álggos gielddaid ássiidlogu mielde. Máksinoasit 
vuođđuduvvet bušeahttaárvalussii ja dat berrojuvvojit gielddain 
jahkásaččat eanemustá 4 oasis. Go ovddit jagi rehketdoallu 
gárvána, de gielddaid máksinoasit dárkkistuvvojit sierra 
dássenrehkegiin dakkárin, ahte dat čuvvot ollašuvvama. Máksinosiid 
vuođustusat dárkkistuvvojit guovtti jagi gaskkaid.” 
  
Máksinosiid ja goluid juohkašuvvan lea dárkkistuvvon maŋimuš 2023 
čakčat, go jagi 2024 bušeahttaárvalus gárvvistuvvui. Ášši lea 
ovdanbuktojuvvon gielddaid njunuš virgehálddašeaddjiid 
ráđđádallamis 4.10.2023. Dasa lassin vejolaš ođđa goluid 
juohkinvuođustus lea váldojuvvon vuhtii bušeahttaárvalusas ja dan 
mearrádusdahkanteavsttas. Doaibmaguovllu gielddat leat 
dohkkehan bušeahttaárvalusa. 
  
Oktasašdoaibmasoahpamuša mielde golut leat juohkašuvvan álggus 
ássiidlohkui vuođđuduvvi proseantalogu mielde. Golut leat 
juhkkojuvvon soahpamuša mielde gielddaid oktiirehkenaston 
ássiidlogu proseantaosiid vuođul, dasgo dárkilis diehtu guđege 
gieldda resursadárbbuin dahje birassuodjalanbáikkiin, maid gielddat 
galget bearráigeahččat, ii leat vel leamašan. Goluid 
juohkinvuođustusat dárkkistuvvojit soahpamuša mielde guovtti jagi 
gaskkaid. Doaimma vuolggasadjin lea leamašan, ahte 
boahttevuođas beasašeimmet dakkár dillái, ahte guđege gielda 
máksá goluid dagahanvuođustusa mielde. Goluid juohkašuvvama 
(birassuodjaleami gollobáiki 5250, lohpe- ja 
bearráigeahččanbarggut), evttohit nuppástuhttit dakkárin, ahte dat 
juohkašuvvet dagahanvuođustusa mielde jagi 2024 rájes. 
 
Teknihkalaš doaimma hoavdda evttohus: 
 
Eallinfápmo- ja teknihkalaš lávdegoddi dohkkeha, ahte 
oktasašdoaibmasoahpamuša goluid juohkašuvvan  
nuppástuhtto 1.1.2024 rájes álgoálgosaš goluid juohkinvuođustusas, 
mas golut vuođđuduvve ássiidlohkui, dagahanvuođustussii. Dát 
mearkkaša, ahte golut juohkašuvvet bearráigeahččanbáikkiid lohkui 
Soađegili gieldda tekn. lg 16§ / 14.2.2024 čilgehusas 

Eallinfápmo- ja teknihkalaš 
lávdegoddi 

§ 35 02.05.2024 

Gielddaráđđehus § 90 27.05.2024 
 

Beavdegirjji dárkkisteaddjit: 

ovdanbuktojuvvon vugiin. Lávdegoddi evttoha dán ain 
gielddaráđđehussii ja váldostivrii dohkkehan láhkai.  
 
Mearrádus: 
 
Teknihkalaš doaimma hoavdda evttohus dohkkehuvvui. 
 

Gr 27.05.2024 § 90  
 
Evttohus: 
 
Gielddaráđđehus dohkkeha ja evttoha ain váldostivrii dohkkehan 
láhkai, ahte oktasašdoaibmasoahpamuša goluid juohkin  
nuppástuhtto 1.1.2024 rájes álgoálgosaš goluid juohkinvuođustusas, 
mas golut vuođđuduvve ássiidlohkui, dagahanvuođustussii. Dát 
mearkkaša, ahte golut juohkašuvvet bearráigeahččanbáikkiid lohkui 
Soađegili gieldda teknihkalaš lávdegotti 14.2.2024 evttohusa mielde.  
 
Mearrádus: 
 
Evttohus dohkkehuvvui. 

  
 
Juohkin Váldostivra  

Eallinfápmo- ja teknihkalaš 
lávdegoddi 

§ 39 02.05.2024 

Gielddaráđđehus § 91 27.05.2024 
 

Beavdegirjji dárkkisteaddjit: 

AKKE-ruhtadeami ohcan ráhkadusnuppástusa koordinerenbargui 
 
81/00.01.05/2021 
 
Ealteklg § 39  

Ohcejohka lea leamašan fáhkkes ráhkadusnuppástusa (ÄRM) gielda 
jagi 2021 rájes.  Gielda lea čatnasan doaimmaide, maiguin 
ealáhusaid ráhkadusnuppástusa sáhttá čađahit, ja Ohcejogas lea 
fas nana ealáhusráhkadus. Nana ealáhusráhkadus lea buori 
gieldaekonomiija vuođđu. Ráhkadusnuppástusa čađaheapmi gáibida 
gieldda doaimmain gillilvuođa, analyhtalašvuođa ja 
mearrediđolašvuođa.  
  
Vuosttas muttus fáhkkes ráhkadusnuppástusa maŋŋá gielda galggai 
identifiseret dálá dili ja doaibmavejolašvuođaid uhcimusgáibádusaid.  
Dehálaš lei maid identifiseret fitnodagaid ovddidandárbbuid. Dát leat 
ollašuhtton ÄRM vuosttas muttu prošeavttaid doarjagiin.  
 
Ohcejoga ráhkadusnuppástusa koordinerenprošeavttas, mii nogai 
juovlamánus 2023, gárvvistuvvui ráhkadusnuppástusa 
doaibmaplána. Das leat earuhuvvon vihtta váldosuorggi, maid gielda 
berre ovddidit čuovvovaš sullii 10 jagi áigge.  Váldosuorggit leat 
olahahttivuohta, geasuhan- ja bisuhanfápmu, turismaealáhus, 
guollebivdoealáhus ja geinnodatovdáneapmi. Buot váldosuorggit 
gáibidit gillilis ja mearrediđolaš ovddidanbarggu, ja dán barggus 
váldoovddasvástádus lea gieldda eallinfápmodoaibmasuorggis, man 
fásta resurssat leat hui uhcán. 
 
EJB-guovddáš, man bargun lea doarjut ÄRM-statusa gielddaid, ozai 
oktasašbarggu mielde Bargo- ja ealáhusministeriijas Ohcejohkii 100 
000 e ruhtadeami ráhkadusnuppástusa koordinerema várás. Dán 
ruđa sáhttá ohcat Lappi lihtus AKKE-ruhtadeapmin 20 proseantta 
iešruhtadanprošeaktan. Lappi lihttu bearrá 4 % ohccojuvvon 
bušeahtas AKKE-ruhtadeami hálddahusgoluid. 
 
Prošeavtta guovddáš mihttomearrin lea doarjut Ohcejoga 
beaividuvvon fáhkkes ráhkadusnuppástusa doaibmaplána 
ollašuhttima, ovddidit doaibmasurggiid ja sierra čanusjoavkkuid ja 
fitnodatdoalliid gaskasaš oktasašbarggu, ovddidit Ohcejoga 
viessodili, mas figgamuššan lea álkidahttit bargiid ásaiduvvama 
guvlui, lasihit Ohcejoga dovddusvuođa turismaguovlun ja ássama, 
fidnošeami ja bargama báikegoddin ja lassin buoridit Ohcejoga 
gieldda bargoaddimiellagova. 
 
Prošeavttas ovddidit gieldamárkanastima, man Ohcejohka ii leat 
mearkkašahtti mearis dahkan ovdal.  Prošeavttas piloterejuvvojit ja 
geahččaluvvojit beaktilis gieldamárkanastima vuogit. Lassin das 

Eallinfápmo- ja teknihkalaš 
lávdegoddi 

§ 39 02.05.2024 

Gielddaráđđehus § 91 27.05.2024 
 

Beavdegirjji dárkkisteaddjit: 

heivehuvvojit oktii gieldamárkanastima ja Turismma Master Plan 
meroštallan Ohcejoga turismma bránda. 
   
Prošeaktaáigi lea 1.9.2024.-30.11.2025. Prošeavtta bušeahtta lea 
116 000 e ja dan iežasruhtadeapmi lea 20 000 e. Prošektii 
bálkáhuvvo prošeaktahoavda.  Prošeaktaohcamuš guđđojuvvo 
Lappi lihttui cuoŋománu 2024 áigge. 
 
 
Eallinfápmohoavdda evttohus: 
 
1. Eallinfápmo- ja teknihkalaš lávdegoddi mearrida, ahte 

Ohcejoga gielda čatnasa iežasruhtademiin 20 000 e AKKE-
ruhtaduvvon ráhkadusnuppástusa koordinerenprošektii. 

2. Eallinfápmo- ja teknihkalaš lávdegoddi evttoha 
gielddaráđđehussii ja ain váldostivrii, ahte prošektii juolluduvvo 
lassemearreruhta jahkái 2024 boađut 25 600 e, manut 30 933 
e, netto 5333 e. Prošektii vuođđuduvvojit iežaset gollobáikkit 
goluide ja flat ratei. Jagi 2025 bušeahtta váldojuvvo vuhtii 
bušeahttaárvalusa válmmaštallamis. 

3. Eallinfápmo- ja teknihkalaš lávdegoddi fápmuda 
eallinfápmohoavdda rekruteret prošektii prošeaktahoavdda. 

 

Mearrádus: 
 
Eallinfápmohoavdda evttohus dohkkehuvvui. 

  
 
Gr 27.05.2024 § 91  

 
Evttohus: 
 
Gielddaráđđehus dohkkeha ja evttoha ain váldostivrii dohkkehan 
láhkai lassemearreruđa juolludeami jahkái 2024 eallinfámu 
doaibmasuorggi vuollásaš AKKE-prošektii manut 30 933 €, boađut 
25 600 €, netto 
5 333 €. Jagi 2025 dáfus prošeakta váldojuvvo vuhtii 
bušeahttaárvalusa gárvvisteamis. 
 
Mearrádus: 
 
Evttohus dohkkehuvvui. 

  
 
Juohkin Váldostivra  

Eallinfápmo- ja teknihkalaš 
lávdegoddi 

§ 76 27.09.2023 

Eallinfápmo- ja teknihkalaš 
lávdegoddi 

§ 41 02.05.2024 

Gielddaráđđehus § 92 27.05.2024 
 

Beavdegirjji dárkkisteaddjit: 

Lassemearreruhta Hárremahčohka ja Ohcejoga Áilegas-duoddara bálgáid huksemii 
 
49/00.01.05/2023 
 
Ealteklg § 76  

Ohcejoga giliin lea viehka unna lagasvánddardanfierpmádagat jos 
veardida eará turismaguovddážiidda. Tenojokilaakson maisemareitit 
vastuullisen matkailun vetovoimaksi (Deanuleagi 
oainnusgeinnodagat vásttolaš turismma geasuhanfápmun) - 
investerenprošeavttas huksejuvvojit lagasgeinnodagat Njuorggámii 
ja Ohcejoga girkosiidii oasálašvuođa ovddideaddji doaimmaid vuođul 
čohkkejuvvon plána mielde.  
 
Lagasgeinnodagat bálvalit lassáneaddji álbmogiidgaskasaš 
turismma dárbbuid, ja dat doibmet maid báikkálaš olbmuid 
lagaslihkadan- ja virkkosmahttinbáikin. Lagasgeinnodagaid huksen 
buorida Ohcejoga gili turismma geasuhanfámu ja guovllu 
fitnodatdoalliid vejolašvuođa ovddidit buktagiid 
vánddardanbálvalusaid ođđa áššehasjoavkkuid várás, erenoamážit 
álbmogiidgaskasaš áššehasaid gáibádusaid deavdima ovdii. 
Lagasgeinnodagat leat dehálaččat maid turisttaide, geat beroštit 
ruovttueatnama olgolihkadeamis. Merkejuvvon lagasgeinnodagat 
suddjejit davi hearkkes luonddu, go galledeaddjit johtet dađe várás 
huksejuvvon geinnodagaid mielde. Turistaáššehasat ádjánit guhkit 
áigge giliin, go giliide oažžut lasi dahkamuša ja geasuhanfámu.  
 
Dán prošeavtta doaimmat leat plánejuvvon ovttas Ohcejoga 
turismafitnodagaiguin, bálgosiiguin, Ohcejoga gieldda ja 
Meahciráđđehusa ovddasteaddjiiguin ng. jorba beavddi 
dilálašvuođain dálvit 2022-2023. Juksanáigumušat vuođđuduvvet 
Ohcejoga turismma ovddidanprográmmii ja eanageavahanplánii 
(Ohcejoga gielda, 2020), Ohcejoga gieldda strategiijai, 
Meahciráđđehusa strategiijai, Lapland North Destinations -
matkailuorganisaatio ja Sámeguovllu luondduriggodatplánii. 
Prošeavtta válmmaštallamis lea sihkkaraston, ahte čanusjoavkkut 
dohkkehit dan, dasgo sierra oassebeliid gaskkas leat dahkkon buot 
prošeavtta čuozáhagaid ovdii dárbbašlaš gulaskuddamat ja 
meahccegeahčadeamit.  
 
Prošeavtta boađusin gárvvásmuvvet lagasgeinnodagat Njuorggáma 
Hárremahčohkka-várrái, Ohcejoga Áilegas-duoddarii ja Ohcejoga 
Elleguolbanii. Elleguolbanii oassin lagasvánddardangeinnodaga 
oažžut maid EU davimus searastallanráhpaid.  
 
Meahciráđđehusa bargu eanaeaiggádin lea dahkat 
turismafitnodagaide vejolašvuođaid fitnodatdoaibmamii stáhta 

Eallinfápmo- ja teknihkalaš 
lávdegoddi 

§ 76 27.09.2023 

Eallinfápmo- ja teknihkalaš 
lávdegoddi 

§ 41 02.05.2024 

Gielddaráđđehus § 92 27.05.2024 
 

Beavdegirjji dárkkisteaddjit: 

eatnamiin. Vai prošeaktaohcan ja prošeavtta ollašuhttin livčče 
vejolaččat, de Ohcejoga gielda ohcá Meahciráđđehusas 
geinnodagaide geavahanvuoigatvuođa. 
Geavahanvuoigatvuođasoahpamuš ráhkaduvvo 10 jahkái. 
Ráhkadusat, mat huksejuvvojit geinnodagaide, leat Ohcejoga 
gieldda oamastusas. Geinnodagaid bajásdoalu vástida 
Meahciráđđehus, ja bajásdoalus dahkat soahpamuša 
Meahciráđđehusain.  
 
Prošektii ohcat ruhtadeami Lapin liitto JTF-foanddas, čuovvovaš 
ohcamušaid gieđahallanbeaivi lea 30.9.2023. Prošeavtta 
árvvoštallon obbabušeahtta lea 199 000 euro. Prošeaktadoarjja, 
maid fidnet JTF-foanddas, lea 70 %.  Meahciráđđehus lea čatnasan 
oassálastit prošektii 30 000 euroin. Gieldda máksinoassi lea 
eanemustá 29 700 euro. 
 
Evttohus: 
 
1. Eallinfápmolávdegoddi čatnasa ohcat gieldda hálddašan 
Tenojokilaakson maisemareitit vastuullisen matkailun vetovoimaksi -
nammasaš investerenprošeavtta Lappi lihtus JTF-ruhtadeami bokte, 
ja čatnasa máksit gieldda iežasruhtadeami eanemustá 29 700 euro. 
 
2. Lávdegoddi addá vuoigatvuođa eallinfápmohovdii, ahte son 
ráhkada ja vuolláičállá prošeaktasoahpamušaid geinnodagaid 
eanageavaheamis ja bajásdoalus Meahciráđđehusain, ja ráhkada ja 
vuolláičállá čatnašumi Meahciráđđehusa máksinoasis.   
 
Mearrádus: 
 
Terttu Manninen evttohii prošeavtta nuppástuhttima, nu ahte 
Ohcejoga lagasvirkkosmahttingeinnodagat guđđojit prošeavttas eret 
ja daid sadjái ohccojuvvojit geinnodagat Gáregasnjárggas. 
 
Terttu Mannisa evttohus ii guottihuvvon. 
 
Evttohus dohkkehuvvui. 

  
 
Ealteklg § 41  

Eallinfápmo- ja teknihkalaš lávdegoddi gieđahalai čoahkkimis 
27.9.2023 § 76 Tenojokilaakson maisemareitit vastuullisen matkailun 
vetovoimaksi (Deanuleagi oainnusgeinnodagat vásttolaš turismma 
geasuhanfápmun) -investerenprošeavtta ohcama jagiide 2024-2025.  
Prošeavttas ulbmilin lei hukset golbma bálgá: Njuorggáma 
Hárremahčohka ja Ohcejoga Áilegas-duoddara bálggis ja Ohcejoga 

Eallinfápmo- ja teknihkalaš 
lávdegoddi 

§ 76 27.09.2023 

Eallinfápmo- ja teknihkalaš 
lávdegoddi 

§ 41 02.05.2024 

Gielddaráđđehus § 92 27.05.2024 
 

Beavdegirjji dárkkisteaddjit: 

Elleguolbana bálggis, nu ahte dohko huksejuvvojit 
searastallanráhpat. Prošeavtta divrasamos oassi livččii lean 
Elleguolbba, masa gullet searastallanráhpat. Prošeakta ii ožžon 
ruhtadeami dán ohcanmuttus.  Gielda lei gieđahallan eará 
čanusjoavkkuiguin dáid máinnašuvvon bálggesáššiid Jorba beavddi 
ságastallamiin ja bálgáid huksemii leat skáhppojuvvon doarju 
cealkámušat bálgosiin ja maid dárbbašlaš soahpamušat 
Meahciráđđehusas, man hálddašan eatnamiidda bálgát boađášedje. 
 
Gielddas lea čielga plána ráhkadusnuppástusa fitnašuvvamii ja 
eallinfámu lasiheapmái. Turismma ollislaš ovddideapmi lea 
ráhkadusnuppástusa guovddášáššin ja geinnodagaid ovddideapmi 
lea okta deattuhusain viđa ráhkadusnuppástusa joavkkus. 
Váldosuorggit leat olahahttivuohta, geasuhan- ja bisuhanfápmu, 
turismaealáhus, guollebivdoealáhus ja geinnodatovdáneapmi.  
 
Lea dehálaš, ahte plánejuvvon ovddidandoaimmat ovdánit. Jos 
olggobeale ruhtadeami eat fidne guovddáš prošeavttaide, de lea 
sivva vihkkedallat, leago prošeavtta vejolaš čađahit iežas 
ruhtademiin. 
 
Hárremahčohka ja Ohcejoga Áilegas-duoddara bálgáid huksen lea 
goluid dáfus govttolaš, dasgo bálgás eanáš oassi johtá goike 
guolbanis. Hárremahčohka bálgái bohtet rovit sulaid 300 m veardde 
ja lassin geinnodat dihkkáduvvo. Guktuid bálgáid álgogeahčái 
ceggejuvvojit oahpistantávvalat.  Jos gielda hukse bálgá, de roviid 
lea vejolaš hukset muoras. Meahciráđđehus geavaha metállaroviid, 
go dat bistet ja girdet geavahusas guhkit áigge. 
 
Jos váldostivra juolluda lassemearreruđa, de Hárremahčohka ja 
Ohcejoga Áilegas-duoddara bálgát huksejuvvojit geassit 2024. 
Hárremahčohka bálgá huksema agoarta gilvalahttojuvvošii. Áilegas-
duoddara oasil meroštallo lihkostuvvágo dat iežas bargun vai 
gilvalahttojuvvogo datge. 
 
Eallinfápmohoavdda evttohus: 
 
Eallinfápmo- ja teknihkalaš lávdegoddi evttoha gielddaráđđehussii ja 
ain váldostivrii, ahte juolluduvvo 15 000 euro lassemearreruhta 
Hárremahčohka ja Ohcejoga Áilegas-duoddara bálgáid huksemii jagi 
2024. Lassemearreruhta mieđihuvvo teknihkalaš investeremiid 
gollobáikái. Lassemearreruđain gokčojuvvojit materiálagolut, galbbat 
ja bargu. 
 
Barggu čađaheaddji bálgá dahje bálgáid huksemii válljejuvvo 
gilvalahttima bokte. Eallinfápmo- ja teknihkalaš doaibmasuorgi 

Eallinfápmo- ja teknihkalaš 
lávdegoddi 

§ 76 27.09.2023 

Eallinfápmo- ja teknihkalaš 
lávdegoddi 

§ 41 02.05.2024 

Gielddaráđđehus § 92 27.05.2024 
 

Beavdegirjji dárkkisteaddjit: 

ovttas koordinerejit fálaldatgilvvu ja dan sáhttá bidjat johtui jo 
miessemánus jos váldostivra vejolaččat juolluda lassemearreruđa.  
 
Mearrádus: 
 
Eallinfápmohoavdda evttohus dohkkehuvvui. 

  
 
Gr 27.05.2024 § 92  

 
Evttohus: 
 
Gielddaráđđehus dohkkeha ja evttoha ain váldostivrii dohkkehan 
láhkai lassemearreruđa jahkái 2024 teknihkalaš doaimma 
investerenprográmmii 15 000 € Hárremahčohka ja Ohcejoga 
Áilegas-duoddara bálgáid huksemii. 
 
Mearrádus: 
 
Evttohus dohkkehuvvui. 

  
 
Juohkin Váldostivra  

Eallinfápmo- ja teknihkalaš 
lávdegoddi 

§ 42 02.05.2024 

Gielddaráđđehus § 93 27.05.2024 
 

Beavdegirjji dárkkisteaddjit: 

Lassemearreruhta turismarávvema ovddideapmái 
 
69/14.02/2021 
 
Ealteklg § 42  

Turismarávven addo Ohcejogas golmma gilis. Dál bálvalusa fállet 
Gáregasnjárggas gilidállu, Ohcejogas Gilidállu Giisá ja Njuorggámis 
K-gávpi.  Turistta, guhte Ohcejohkii boahtá, ii leat álki gávdnat 
turismarávvenbálvalusa, dasgo geaidnoguorain eai leat dan birra 
oahpistangalbbat.  Dasa lassin, dál turista oažžu rávvenbálvalusa, 
dušše, jos boahtá guvlui dalle go rávvenbálvalus lea rabas. Dáid 
lassin Njuorggámis lea gielkkástalli turisttaide guhká dagahan 
váttisvuođa dat, go eai leat čielga rávvagat gielkámáđijas 
boaldámuša juohkinstašuvdnii ja fas stašuvnnas gielkámáđidjii. Dán 
dihte šaddá váivves lágahis gielkávuodjin, go gielkkástallit, geat eai 
dovdda gili, ohcet gokko beassá fas ruovttoluotta gielkámáđidjii.  
 
Máinnašuvvon áššiid sáhtášii buoridit mearkkašahtti láhkai, jos 
gielda fuolahivččii dáin čuovvovaš skáhppomušain: 

− Golmma gillái geaidnogurrii galbbaid goappatge beallái teaksta 
Turismarávven ja dáidda galbbaide lobit EJB-guovddážis 

− Juohke turismarávvenbálvalusbáikki giddodaga olggobeallái 
julggiid ala ceggejuvvon skáhppe, man siste turismarávven 
brošyrat sáhtášedje leat.  Dat guhte fuolaha 
turismarávvenbálvalusas, fuolahivččii maid skáhpes. 

− Njuorggámii gielkkástalliid dádjadeami doarjjan galbbat, mat 
oahpistit gávdnat boaldámušstašuvnna ja maiddái stašuvnnas 
vuolggedettiin oahpistit fas dohko gos gielkámáđidja 
joatkašuvvá. Galbbaide skáhppojit dárbbašlaš lobit. 

 
Galbbaid ja skáhpiid bidjat sadjái heivvolaš vugiin, jogo skáhppe 
ceggejuvvo iežas julggiid ala dahje giddet dan galbbaid julggiide 
gitta. Lassemearreruhta čujuhuvvo Eallinfámu turismarávvema 
gollobáikái. Lobiid skáhppomis ja galbbaid sadjái bidjama fuolahit 
teknihkalaš doaimma bargit ja galbbaid diŋgomis fas eallinfápmu. 
Árvvoštallan bajábealde máinnašuvvon skáhppomušaid gollun lea 
eanemustá 7000e. 
 
Eallinfápmohoavdda evttohus: 
 
Eallinfápmo- ja teknihkalaš lávdegoddi evttoha gielddaráđđehussii ja 
ain váldostivrii, ahte juolluduvvo 7000 e eallinfámu turismarávvema 
gollobáikái buoridit turisttaid oahpisteami ovddabealde 
máinnašuvvon evttohusaid mielde. Goluin ja galbbaid skáhppomis 
fuolaha eallinfámu turismarávven, galbbaid lobiin ja sadjái bidjamis 
fas teknihkalaš doaibma.  
 
Mearrádus: 

Eallinfápmo- ja teknihkalaš 
lávdegoddi 

§ 42 02.05.2024 

Gielddaráđđehus § 93 27.05.2024 
 

Beavdegirjji dárkkisteaddjit: 

 
Eallinfápmohoavdda evttohus dohkkehuvvui. 

  
 
Gr 27.05.2024 § 93  

 
Evttohus: 
 
Gielddaráđđehus dohkkeha ja evttoha ain váldostivrii dohkkehan 
láhkai lassemearreruđa 7000 € juolludeami jahkái 2024 
turismarávvema gollobáikái turisttaid oahpisteami buorideapmi várás 
eallinfápmo- ja teknihkalaš lávdegotti evttohusa mielde. 
 
Mearrádus: 
 
Evttohus dohkkehuvvui. 

  
 
Juohkin Váldostivra  

Eallinfápmo- ja teknihkalaš 
lávdegoddi 

§ 43 02.05.2024 

Gielddaráđđehus § 94 27.05.2024 
 

Beavdegirjji dárkkisteaddjit: 

Asfáltta bidjan 
 
82/10.03.01/2023 
 
Ealteklg § 43  

Njuoggámis ođđa máŋggadoaimmadálu meattá čáskadanlágádussii, 
ássangiddodahkii, bázahuslihtiide ja áiggeádjebáikkiide manná s. 
200 mehtera guhkes geaidnu, mas ii leat asfáltabajildus. Geaidnu 
lea roggái ja čáhci čoahkkana rokkiide erenoamážit giđđat. Lassin 
goike siivvu áigge geaidnu soiccista nu ollu, ahte joba 
máŋggadoaimmadállui sisa boahtá mearkkašahtti mearri 
čievradopmu. Geainnu geavahit eanáš gili olbmot, geat dolvot 
mánáid beaivedikšui, skuvlii dahje dolvot dállodoallobázahusaid 
ruskalihtiide dahje ođđasitávkkástallanlihtiide. Dáid lassin geainnu 
geavahit duopparbiillat. Vaikko geaidnu ii leat čađajohtingeaidnu, de 
dat geavahuvvo oalle ollu ja geaidnoráigge johttojuvvo 
áiggeádjedoaimmaide: geassit minigolf ja máŋggadoaimmagieddi 
čohkkejit oktii olbmuid, nu turisttaid go gili olbmuid dego fas dálvit 
jiekŋaskearrogietti jiekŋudeapmi. Geainnu bajásdoalu ja fuolaheami 
geažil livččii dehálaš bidjat asfáltabajildusa geidnui. 
 
Árvvoštallon ollesviidodat máinnašuvvon guovllus lea s. 1000 m2. 
 
Ohcejoga gieldda guovllus lea álgimin Geavus máttás E75 geainnu 
asfálterenbargu dálá dieđu mielde loahppagease 2024. Livččii 
ekonomalaččat jierbmái dál gilvalahttit asfálterenbarggu dáidda 
máinnašuvvon báikkiide, go gearddi asfálterengálvvut leat jo gieldda 
guovllus. 
 
Teknihkalaš doaimma hoavdda evttohus: 
 
1. Teknihkalaš doaibma rahpá Njuorggán Herrakuru-geainnu 

asfálterema guoskevaš gilvalahttima evttolažžan 
2. Gilvalahttima fálaldagaid olleshaddi oažžu leat eanemustá 60 

000 €. 
3. Eallinfápmo- ja teknihkalaš lávdegoddi ohcá lassemearreruđa 

teknihkalaš doibmii 60 000 € asfálterenagoartta bargamii, jos 
fálaldagat devdet eavttuid. 

 
Mearrádus: 
 
Teknihkalaš doaimma hoavdda evttohus dohkkehuvvui. 

  
 
Gr 27.05.2024 § 94  

 
Evttohus: 

Eallinfápmo- ja teknihkalaš 
lávdegoddi 

§ 43 02.05.2024 

Gielddaráđđehus § 94 27.05.2024 
 

Beavdegirjji dárkkisteaddjit: 

Gielddaráđđehus dohkkeha ja evttoha ain váldostivrii dohkkehan 
láhkai lassemearreruđa teknihkalaš doaimma jagi 2024 
investerenprográmmii 60 000 € ollašuhttit asfálterenagoartta. 
Mearreruhta lea evttolaš, jos fálaldagat devdet eavttuid. 
 
Mearrádus: 
 
Evttohus dohkkehuvvui. 

  
 
Juohkin Váldostivra  

Gielddaráđđehus § 95 27.05.2024 
 

Beavdegirjji dárkkisteaddjit: 

Ruhtadili birra oanehaččat 
 
Gr 27.05.2024 § 95  

Gullat ruhtadili birra oanehaččat. 
 
Evttohus: 
 
Merkejuvvo diehtun. 
 
Mearrádus: 
 
Merkejuvvui diehtun. 

Gielddaráđđehus § 96 27.05.2024 
 

Beavdegirjji dárkkisteaddjit: 

Doaibmaorgánaid mearrádusat 
 
Gr 27.05.2024 § 96  

Lávdegottiid beavdegirjjit galget doaimmahuvvot gielddahovdii njealji 
beaivvi siste beavdegirjji dárkkisteamis. Gielddaráđđehusas lea 
váldinvuoigatvuohta lávdegottiid, iežas juhkosa ja vuollásaš stivrra ja 
virgehálddašeaddji mearrádusaide. Váldinmearrádusa sáhttá dahkat 
gielddaráđđehus dahje dan ságadoalli, gielddahoavda dahje 
stivrennjuolggadusas mearriduvvon virgehálddašeaddji. 
Váldinvuoigatvuođa galgá geavahit maŋimustá njulgengáibádusáiggi 
siste. Geavatlaččat gielddahoavda dárkkista lávdegottiid 
mearrádusaid. Go gielddaráđđehus váldá beali váldinvuoigatvuođa 
geavaheapmái, merkejuvvojit dasa doaimmahuvvon beavdegirjjit 
diehtun ja seammás mearriduvvo, ahte váldinvuoigatvuohta ii 
geavahuvvo beavdegirjjiid sisdollui gullevaš áššiin. Beavdegirjjiid 
kopiijat eai laktojuvvo gielddaráđđehusa beavdegirjái, muhto dat 
galget leat lahtuid geavaheamis gielddaráđđehusa čoahkkimiin. 
 
Čuovvovaš doaibmaorgánaid beavdegirjjit leat oaidnin láhkai 
čoahkkinbáikkis:  
Eallinfápmo- ja teknihkalaš lávdegoddi  2.5.2024 ja 22.5.2024 ja 
čuvgehuslávdegoddi 14.5.2024. 
 
Evttohus: 
 
Gielddaráđđehus merke diehtun doaibmaorgánaid mearrádusaid ja 
gávnnaha, ahte GieldaL 51 § mielde váldinvuoigatvuohta ii leat 
geavahuvvon. 
 
Mearrádus: 
 
Evttohus dohkkehuvvui. 
 
Boddu dii. 15.30-15.40. Bottu maŋŋá ságadoalli gávnnahii, ahte buot 
olbmot, geat ledje mielde álgoálgosaš nammačuorvumis, ledje ain 
mielde čoahkkimis. 

Gielddaráđđehus § 97 27.05.2024 
 

Beavdegirjji dárkkisteaddjit: 

Áššit diehtun 
 
Gr 27.05.2024 § 97  

Evttohus: 
 
Gielddaráđđehus merke, ahte dan dihtui leat boahtán čuovvovaš 
áššebáhpárat: 

 
Lappi EBJ-guovddáš - Lohpi spiehkkasit luonddusuodjalanlága (9/2023) 

ruhtadannjuolggadusain. Lohpi čoaggit, fievrridit ja hálddusdoallat 
ráfáidahtton šattuid, vai daid šládjameroštallan sihkkarasto, Letot -
prošeakta/Lappi EJB-guovddáš 

 - Lohpi spiehkkasit luonddusuodjalanlága (9/2023) 
ráfáidahttinjuolggadusain, Luonddusuodjalanlága 83 § mielde lobi 
čoaggit, fievrridit doalahit hálddus ráfáidahtton sámmáliid ja 
suotnašattuid. 

 
Lappi buresveadjinhoavda - Guovloráđđehusa ságadoalli blogga; Guovlostivra 

dagai dehálaš ja dárbbašlaš mearrádusaid 
 - Guovloráđđehusa mearrádusat 8.5.2024 
 
Lappi lihttu - Stivra 6.5.2024 beavdegirji 
 
Muoná gielda - Váldostivra 29.4.2024 beavdegirjji válddus § 14, Birassuodjaleami 

oktasašdoaibmansoahpamuššii goluid juohkima nuppástuhttin 
 
Mearrádus: 
 
Merkejuvvojedje diehtun. 

Eallinfápmo- ja teknihkalaš 
lávdegoddi 

§ 49 22.05.2024 

Gielddaráđđehus § 98 27.05.2024 
 

Beavdegirjji dárkkisteaddjit: 

Ohcejoga Master Plan gieđahallan 
 
11/00.01.05/2023 
 
Ealteklg § 49  

Ohcejoga gielda lea leamašan báikkálaš ráhkadusnuppástusa 
(PÄRM) dilis jagi 2021 rájes.  Gielda lea bargan dán maŋŋá 
doaimmaid, maiguin leat fuomášuvvon Ohcejoga vuogit 
nanosmahttit gieldda ruhtadili ja ealáhusráhkadusa ođđasit. 
21.6.2023 dohkkehuvvui Ohcejoga ođđa gieldastrategiija. Das leat 
meroštallon dárbbašlaš strategalaš deattuhusat ja guovddáš 
doaimmat, maiguin hálddašit PÄRM (báikkálaš fáhkkes 
ráhkadusnuppástusa). Gieldastrategiija ollašuhttin lea 
dievasmahtton čakčat 2023 gárvvistuvvon ráhkadusnuppástusa 
doaibmaplánas. 
 
Turismma Master Plan gárvvisteapmi lea namuhuvvon 
gieldastrategiijas oktan váldodoaibman, mainna turismasuorgi 
ovddiduvvo. Das plánejuvvo guhkes áigemuttu doaibmaplána 
doaibmasuorggi várás, mas leat Ohcejogas buoremus 
ovdánanvejolašvuođat čoavdit ráhkadusnuppástusa. 
 
Ohcejoga turismma Master Plan -prošeakta lea jođus 1.9.2023- 
31.8.2024. Barggu ollašuhttá Kiila Consulting. Giđa 2024 áigge leat 
gárvvistuvvon ee. gilvalannákcaanalysa, veardásašmárkaniid 
gilvvohalliid veardádallan (benchmarking), analysa, mo Ohcejoga 
turisma báitá earáid ektui, ja evttohus brándda váldotemán. 
Miessemánus leat ordnejuvvon guhtta báikkálaččaide rabas 
Ohcejoga brándda temábargobáji. Turismma višuvdnabargobájit 
ordnejuvvojit fitnodatolbmuide 20.5.2024 ja gieldda 
luohttámušolbmuide 21.5.2024. Višuvdnabargobájit leat ráhkkanahtti 
bargobájit doaibmaorgánaid gieđahallama várás. 
 
Eallinfápmo- ja teknihkalaš lávdegoddi mearrida 22.5.2024 ja 
gielddaráđđehus fas 27.5. 2024 Ohcejoga turismma kvantitatiivvalaš 
ja kvalitatiivvalaš mihtuid jagi 2035 rádjai. Mearridan láhkai bohtet 
Ohcejoga čuovvovaš numerálalaš mihtut: turismaboađut, bargosajit 
ja turismasuorggi vearročoakkáhus. Kvalitatiivvalaš višuvnnas 
meroštallojit dat strategalaš prinsihpat ja árvoválljemat, maid mielde 
gielda háliida ollašuhttit turismma stuorruma.  Mihtuid meroštallama 
dorjot ovddit (20.5. ja 21.5) beivviid višuvdnabargobájit 
fitnodatolbmuide ja luohttámušolbmuide. 
 
Višuvdnagieđahallama dahjege numerálalaš ja kvalitatiivvalaš 
válljemiid maŋŋá Kiila Consulting ovddida Master Plan geassebaji 
áigge Ohcejoga turismma Master Plan boahtá ollislaččat dohkkehan 
láhkai lávdegoddái, gielddaráđđehussii ja váldostivrii čakčat 2024. 

Evttohus: 
 
Eallinfápmo- ja teknihkalaš lávdegotti evttohus gielddaráđđehussii 
Ohcejoga numerálalaš ja kvalitatiivvalaš mihtuin addojuvvo 
čoahkkimis. 
 
Čoahkkimis addon evttohus: 
 
Vearroboađut 
- Turismma háliidit lassánit. 
- Figgat dasa, ahte maŋimustá jagi 2035 turismmas fidnet 
jahkásaččat sullii miljovnna euro vearroboađuid. 
- Dát mearkkašivččii sullii 1000-2000 ođđa seaŋgalanja, main ovtta 
fitnodaga sturrodat livččii sullii 200 seaŋgalanja dahje eanet. Dát 
logut sihkkarastet dan, ahte riegádit doarvái bargosajit ja fitnodagat 
leat ekonomalaččat eanet gánnáhahttit dahjege dat mákset 
searvvušvearu. 
- Uhcit idjadan-, aktivitehta-, johtolat- ja mielbálvalusfitnodagat leat 
vuođđun Ohcejoga turismma boahtteáigái. Sin rolla lea ee. 
idjadandoaibma, aktivitehtafidnošeapmi, johtolatfidnošeapmi, addit 
barggu fitnodatolbmuide, báikkálašvuođa ja áidnalunddotvuođa 
sihkkarastin ja dálá giddodatmáttu doarjun. 
- Uhca fitnodagaid buvttadan vearroboađut eai goittotge leat doarvái 
guottáhallat gieldda ekonomalaččat iešráđálažžan, go dat addet 
barggu unnán. 
- Gielda doarju gárvves fitnodagaid lassáneami ja ovddida 
doaibmanbirrasa, nu ahte fitnodatdoaimma ekonomalaš 
gánnáhahttivuođa lea álkit olahit. 
- Gárvves investeremiid álggaheapmi addá vejolašvuođa fidnet 
investeremiid boahtteáigge ja lassin EU-ruhtadeami geavaheami dás 
duohkoge. 
- Evttohus joatkkadoaibman: Čielggadit iešguđege doaibmansurggiid 
dálá ja vejolaš vearroboađuid. 
 
Lassáneami vuohki 
- Turistameriid lassáneami háliidit doarjut erenoamážit 
jahkodatvuođa ja guhkit áigge ádjáneami ovddidemiin. 
- Áššehasaid, geat mákset buori hatti, gávdnan lea erenoamáš 
dehálaš. 
- Báikkálaš kultuvrra ja autenttalašvuođa háliidit seailluhit. 
 
Márkanastin 
- Ohcejoga beaggima lasiheapmi ja guovllu márkanastin lea okta 
dehálamos joatkkadoaimmain. 
- Háliidit geavahit brándanama Arctic Highlands, ovttastahttojuvvon 
Arctic Sky ja Arctic Waters/Ocean -brándanjunnošii. 
- Jiekŋameara háliidit geavahit márkanastimis nu, ahte ávžžuhit 
turistta idjadit Ohcejogas ja fitnat beaivemohkiid Norggas. Dihto 

dilálašvuođain sáhttit maid hukset riekkesmátkkiid norgalaččaiguin 
ovttasbarggus. 
- Áššehasaid sáhttit doalvut sohppojuvvon guovlluide meahccái ja 
duoddarii. Ohcejogas háliidit vuojulduvvat bagadallon aktivitehtaid ja 
pakeahtaid vuovdimii. 
- Husky-beatnagiid sáhttá geavahit márkanastimis nu, ahte muitalit 
daid leat Norgga beali aktivitehta. 
Husky-beatnagiid sáhttá maŋŋelabbos buktit Ohcejohkii, jos turisma 
lassána ja gávdnat oktasaš doaibmamálle. 
 
Vuovdin 
- Fitnodatolbmot váillahit ovttasbarggu riikkaidgaskasaš vuovdima 
ovddidanbarggus erenoamážit geasseturismmas, 
muhto maid čakča- ja dálvebuktagiid vuovdimis. 
- Fitnodatolbmot háliidit, ahte buvtta vuvdojuvvo juohkinkanálaid 
bokte. Erenoamážit háliidit prioriseret 
mátkeordnejeaddji gávppi ja láhčit vejolašvuođa hukset 
pakehtaoppalašvuođa. 
 
Aktivitehtat 
- Aktivitehtat leat riikkaidgaskasaš turismabuktaga dehálaš oassi ja 
daid figgat ovddidit. 
- Geinnodagaid ovddidit, nu ahte dat bálvalit riikkaidgaskasaš 
turismma. 
 
Olahahttivuohta 
- Girdijohtolaga ja girdigieddesáhtuid háliidit ovddidit sihke Avvila ja 
Girkonjárgga girdigittiide. 
 
Mearrádus: 
 
Mika Aikio evttohii, ahte lávdegoddi evttoha gielddaráđđehusa 
gieđahallat ođđasis beanageasusvuodjima suovvama Ohcejoga 
gieldda guovllus. Eemeli Hekkanen ja Mika Koskenniemi 
guottiheigga Mika Aikio evttohusa. 
 
Dasgo čoahkkimis lei addon spiehkkaseaddji guottihuvvon evttohus, 
čađahuvvui jienasteapmi, mas JUO lei áššemeannudeaddji 
vuođđoevttohus ja II fas Mika Aikio evttohus. Jienat addojuvvojedje 
oktiibuot 9 st, main GUOROS 1 st (Anni Ahlakorpi), JUO 1 st (Uula 
Tapiola), II 7 st. (Kirsi-Marja Wargh, Urho Guttorm, Pirjo Konttinen, 
Mika Koskenniemi, Eemeli Hekkanen, Mika Aikio, Sammol Lukkari). 
 

 Lávdegotti mearrádussan bođii áššemeannudeaddji čoahkkimis 
addin mearrádusevttohus oktan Mika Aikio lasáhusain. 

 
 Uula Tapiola guđii sierraoaivila beanageasusvuodjima suovvamis 

Ohcejoga gieldda guovllus. 

Gr 27.05.2024 § 98  

 
Evttohus: 
 
Gielddaráđđehus dohkkeha ja evttoha ain váldostivrii dohkkehan 
láhkai eallinfápmo- ja teknihkalaš lávdegotti evttohusa mielde 
Ohcejoga turismma kvalitatiivvalaš ja numerálalaš mihtuid. 
 
Gielddaráđđehus mearrida, ahte beanageasusvuodjinášši 
máhcahuvvo eallinfápmo- ja teknihkalaš lávdegoddái 
válmmaštallama várás, nu ahte doaimma ordnemis váldojit vuhtii 
iešguđege molssaeavttut. 
 
Mearrádus: 
 
Master Plan konsulta Hanne Junnilainen ovdanbuvttii Ohcejoga 
turismma kvalitatiivvalaš ja kvantitatiivvalaš joksanmeriid 
gielddaráđđehusa lahtuide. 
 
Gielddaráđđehus dievasmahtii vuollebajilčállaga márkanastin 4. 
čuoggái: Turismma eanageavaheamis šiehtadit ovttas 
Meahciráđđehusain, turismafitnodatolbmuiguin, bálgosiiguin, 
osolašgottiiguin ja singuin, geaidda gullet erenoamášvuođustuvvon 
návddašanvuoigatvuođat. 
 
Evttohus dohkkehuvvui. 

  
 Merkejuvvui beavdegirjái, ahte Riikka Rasmussen guđii čoahkkima 

dii. 16.15 ovdal mearrádusa dahkama. 
 
 
Juohkin Váldostivra  

Iešvuigen Ohcejoga gielddaráđđehusa mearrádussii 28.2.2022 § 43 Hálddahuslága 50 § 
mielde 
 
Gr 27.05.2024 § 99  

Antti Peltoniemi lea dahkan gildii oastinfálaldaga/láigohanohcamuša 
tonttes nr 890-401-12-19 (dás duohko maid “Tonte”). Tonte lea 
Ohcejoga girkosiidda sajádatlávvaguovllu goartilis 2 RM, tonte nr 1. 
Tontte viidodat lea 7255 m2. 
 
Ohcejoga gielddaráđđehus lea mearrádusain 28.2.2022 § 43 
mearridan vuovdit Tontte Peltoniemii váldostivrra dohkkehan távssa 
mielde, vuovdinhaddi 20 000 euro. Lassin gielddaráđđehus lea 
fápmudan gielddahoavdda gárvvistit ja vuolláičállit gávpegirjji. 
Mearrádusa ákkastallama mielde váldostivra lea čoahkkimis 
21.3.2018 § 7 dohkkehan eatnama vuovdin- ja láigohanprinsihpaid. 
Daid mielde sajádatlávvejuvvon guovllus tontte, mii ii leat industriija- 
iige ássanviessotonte, njealjehashaddi lea 40 e/huksenvuoigatvuođa 
geardenjealjehas. Ákkastallama mielde Tontte huksenvuoigatvuohta 
lea 500 k-m2. 
 
Gielddaráđđehusa mearrádusa 28.2.2022 § 43 maŋŋá lea čielgan, 
ahte mearrádus lea vuođđuduvvan feaillalaš huksenvuoigatvuođa 
geardenjealjehaslohkui. Dálá, 30.6.1995 fápmuduvvon 
áigeguovdilláva mielde gažaldatvuloš Tonttes lea haddeovttadat 
beaktilvuođalohku e = 0,2, nu ahte rivttes huksenvuoigatvuođa 
geardenjealjehaslohku lea 0,2 * 7255 = 1451 k-m2. Go rehkenastá 
dáinna láhkai, de gávpehaddin boađášii 58 040 euro, nu ahte 
gieldda táhpa gielddaráđđehusa mearrádusa 28.2.2022 § 43 mielde 
haddemeroštallon eanagávppis lea 38 040 €. 
 
Jagiid 2018–2021 dán tontetiippa haddemeroštallamis lea 
geavahuvvon e-lohkun (beaktilvuođalohku) 40€/k-m2 
geardenjealjehasbuhtadus. Ohcejoga gieldda 
rehketdoallodárkkisteaddji lea jagi 2023 ávžžuhan gieldda dahkat 
iešvuigema gielddaráđđehusa mearrádussii 28.2.2022 § 43 
haddemeroštallama dáfus. 
 
Gieldalága 2 momeantta 6 čuoggá mielde váldostivra mearrida 
opmodaga dikšuma ja ruhtadan- ja investerendoaimma 
vuođustusaid. Ohcejoga váldostivra ii leat sirdán dán 
mearridanválddi gielddaráđđehussii dahje eará doaibmaorgánii. 
Lassin dákkár sirdin ii livčče gieldalága 91 §:n 1 momeantta vuođul 
leamašan oppa vejolašge.  
 
Dáinna láhkai Tontte hatti galgá meroštallat Ohcejoga váldostivrra 
mearrádusas 21.3.2018 § 7 dohkkehuvvon eatnama vuovdima ja 
láigoheami prinsihpaid ja dálá 30.6.1995 fápmuduvvon 
áigeguovdilláva mielde. Go ovdalis ovdanbukton vugiin 
gielddaráđđehusa mearrádusa 28.2.2022 § 43 mielde meroštallon 
haddi ii leat vuođđuduvvan dáidda namuhuvvon áššiide, de dat lea 

feaillalaš. Feaillalaš geardenjealjehaslogu vuođul rehkenastojuvvon 
gávdehaddi lea badjel 65 % hálbbit váldostivrra dohkkehan eatnama 
vuovdima ja láigoheami prinsihpaid ja áigeguovdilláva mielde 
rehkenastojuvvon gávpehatti ektui. Danin haddemeroštallamis lea 
leamašan čielgasit feaila. 
 
Gieldalága 7 § 1 momeantta vuosttas cealkagis ásahuvvojit dat 
barggut, maid gielda váldá badjelasas iešráđđema vuođul.  
 
Dán ovdanbukton áššis geardenjealjehasmehteriid vuođul 
rehkenastojuvvon gávpehaddi Ohcejoga váldostivrra mearrádusa 
21.3.2018 § 7 mielde vástida Lappi guovllu lávvejuvvon eatnama 
hattiid vuolimus dási. Hattit nuppástuddet sullii 40 –230 
€/geardenjealjehasmehter. Jos Tonte vuvdojuvvošii, nu mo ovdal lea 
máinnašuvvon, 65 % hálbbibui váldostivrra dohkkehan eatnama 
vuovdima ja láigoheami prinsihpaid ja áigeguovdilláva mielde 
rehkenastojuvvon gávpehatti ektui, de haddi livččii mearkkašahtti 
láhkai vuolit go tontte jođihanárvu. Dákkár giddodaga vuovdin ii gula 
gieldda doaibmasuorgái, muhto dat baicce mearkkašivččii eanaš 
skeaŋkalágan guovllu luobaheami (vrd. KHO 1969 II 64).  
 
Tontte guoskevaš giddodaga gávpegirji ii leat vel vuolláičállojuvvon. 
Dáinna láhkai Ohcejoga gildii ja Peltoniemii ii leat šaddan 
soahpamuš giddodatgávppis. 
 
Ohcejoga gielddaráđđehus sáhttá Hálddahuslága 50 § 1 momeantta 
mielde sihkkut feaillalaš mearrádusa 28.2.2022 § 43 ja čoavdit ášši 
ođđasis, dasgo mearrádus vuođđuduvvá čielgasit feaillalaš 
čielggadussii ja lea čalmmus, ahte láhka lea heivehuvvon boastut. 
Mearrádus lea vuođđuduvvan hálddahuslága 50 § 1 momeantta 1 
čuoggá mielde čielgasit feaillalaš geardenjealjehasmeari 
čielggadussii, dasgo rivttes geardenjealjehasmearri livččii galgan 
leat 500 geardenjealjehasmehtera sajis 1451 
geardenjealjehasmehtera. Lassin feaillalaš 
geardenjealjehasmehtermeari geavaheapmi lea mearkkašan 
čielgasit lága boasttuheiveheami hálddahuslága 50 § 1 momeantta 2 
čuoggá mielde. Sivva lea dat, ahte gieldalága 14 § 2 momeantta 6 
čuoggá mielde mearrádus opmodaga dikšuma ja ruhtadan- ja 
investerendoaimma vuođustusain gullá váldostivrii ja maiddái 
eanageavahan- ja huksenlága 50 § váldonjuolggadusa mielde 
sajádatláva dohkkeha váldostivra.  
 
Ohcejoga gielddaráđđehusa mearrádusa 28.2.2022 § 43 sihkkun ii 
gáibit Peltoniemi miehtama hálddahuslága 50 § 2 momeantta 
mielde. Sivva lea dat, ahte go gielddaráđđehus dahká ja sihkku 
mearrádusa 28.2.2022 § 43, de dalle dat geavaha dasa gullevaš 
doaibmanválddi mearridit gieldda álgit priváhtavuoigatvuođalaš 
riektedoaimmaide. Mearrádus, mii sihkkojuvvo, ii leat vuođđudan 
Peltoniemii almmosrievttálaš riektesajádaga, man láhkaásaheapmi 
suddje (vrd. KHO 11.9.1995 T 3499 ja KHO:2013:154). 

Go váldit vuhtii ovdalis namuhuvvon váldostivrra ja 
gielddaráđđehusa lágas mearriduvvon doaibmanválddi juogu ja 
lassin dan, mii lea gávnnahuvvon gieldda doaibmansuorggi birra, lea 
maid čielggas, ahte gielddaráđđehus ii mearrádusa 28.2.2022 § 43 
sihkodettiin geavat iežas árvvoštallanválddi earái, go masa dat 
sáhtášii dan geavahit. Tontte vuovdin mearrádusa 28.2.2022 § 43 
hatti mielde doaimmašii baicce vuostá váldostivrra dohkkehan 
eatnama vuovdima ja láigoheami prinsihpaid ja fámolaš 
áigeguovdilláva. Lassin dat mearkkašivččii gieldda doaibmansuorgái 
gulakeahtes eanaš skeaŋkalágan eatnama vuovdima. 
 
Evttohus: 
 
Gielddaráđđehus sihkku hálddahuslága 50 § 1 momeantta 1 ja 2 
čuoggáid vuođul mearrádusas 28.2.2022 § 43. Dat máhcaha 
mearrádusa ođđasisgieđahallamii, vai dahkkojuvvo ođđa mearrádus.  
 
Mearrádus: 
 
Evttohus dohkkehuvvui. 

Iešvuigen Ohcejoga gielddaráđđehusa mearrádussii 8.6.2022 § 125 Hálddahuslága 50 § 
mielde 
 
Gr 27.05.2024 § 100  

 
Uula Tapiola lea doaimmahan 24.5.2022 Ohcejoga gildii tontte 
oastinfálaldaga tonttes, mii sajáiduvvá Ohcejoga girkosiidda 
sajádatlávvaguvlui goartilis AL-1, 4, tontti nr 2 (dás duohko maid 
“Tonte”). Tonte lea huksekeahttá.  
 
Ohcejoga gielddaráđđehus lea mearrádusain 8.6.2022 § 125 
mearridan vuovdit Tontte Tapiolai gávpehattiin 20 000 euro, 
ohcamuša mielde. Lassin gielddaráđđehus lea fápmudan 
gielddahoavdda gárvvistit ja vuolláičállit gávpegirjji. Mearrádusa 
ákkastallama mielde váldostivra lea nannen dán lávvamerkejuvvon 
tonttiid gávpehaddin 40,00 euro/huksenvuoigatvuohtanjealjehas, 
tontte sturrodat lea s. 2803 m2. Ákkastallama mielde 
huksenvuoigatvuohta tonttes lea 500 geardenjealjehasa, nu ahte 
gávpehaddin šaddá 20 000 euro. 
 
Gielddaráđđehusa mearrádusa 8.6.2022 § 125 maŋŋá lea čielgan, 
ahte mearrádus lea vuođđuduvvan feaillalaš huksenvuoigatvuođa 
geardenjealjehaslohkui. Dálá, 30.6.1995 fápmuduvvon 
áigeguovdilláva mielde gažaldatvuloš Tonttes lea haddeovttadat 
beaktilvuođalohku e = 0,4, nu ahte rivttes huksenvuoigatvuođa 
geardenjealjehaslohku lea 0,4 * 2803 = 1121 k-m2. Go rehkenastá 
dáinna láhkai, de gávpehaddin boađášii 44 848 euro, nu ahte 
gieldda táhpa gielddaráđđehusa mearrádusa 8.6.2022 § 125 mielde 
haddemeroštallon eanagávppis lea 24 848 €. 
 
Jagiid 2018–2021 dán tontetiippa haddemeroštallamis lea 
geavahuvvon e-lohkun (beaktilvuođalohku) 40€/k-m2 
geardenjealjehasbuhtadus. Ohcejoga gieldda 
rehketdoallodárkkisteaddji lea jagi 2023 ávžžuhan gieldda dahkat 
iešvuigema gielddaráđđehusa mearrádussii 8.6.2022 § 125 
haddemeroštallama dáfus. 
 
Gieldalága 2 momeantta 6 čuoggá mielde váldostivra mearrida 
opmodaga dikšuma ja ruhtadan- ja investerendoaimma 
vuođustusaid. Ohcejoga váldostivra ii leat sirdán dán 
mearridanválddi gielddaráđđehussii dahje eará doaibmaorgánii. 
Lassin dákkár sirdin ii livčče gieldalága 91 §:n 1 momeantta vuođul 
leamašan oppa vejolašge. 
 
Dáinna láhkai Tontte hatti galgá meroštallat Ohcejoga váldostivrra 
mearrádusas 21.3.2018 § 7 dohkkehuvvon eatnama vuovdima ja 
láigoheami prinsihpaid ja dálá 30.6.1995 fápmuduvvon 
áigeguovdilláva mielde. Go ovdalis ovdanbukton vugiin 
gielddaráđđehusa mearrádusa 28.2.2022 § 43 mielde meroštallon 
haddi ii leat vuođđuduvvan dáidda namuhuvvon áššiide, de dat lea 

leamašan feaillalaš. Feaillalaš geardenjealjehaslogu vuođul 
rehkenastojuvvon gávdehaddi lea badjel 55 % hálbbit váldostivrra 
dohkkehan eatnama vuovdima ja láigoheami prinsihpaid ja 
áigeguovdilláva mielde rehkenastojuvvon gávpehatti ektui. Danin 
haddemeroštallamis lea leamašan čielgasit feaila. 
 
Gieldalága 7 § 1 momeantta vuosttas cealkagis ásahuvvojit dat 
barggut, maid gielda váldá badjelasas iešráđđema vuođul.  
 
Dán áššis geardenjealjehasmehteriid vuođul rehkenastojuvvon 
gávpehaddi Ohcejoga váldostivrra mearrádusa 21.3.2018 § 7 mielde 
vástida Lappi guovllu lávvejuvvon eatnama hattiid vuolimus dási. 
Hattit nuppástuddet sullii 40 –230 €/geardenjealjehasmehter. Jos 
Tonte vuvdojuvvošii, nu mo ovdal lea máinnašuvvon, 55 % hálbbibui 
váldostivrra dohkkehan eatnama vuovdima ja láigoheami prinsihpaid 
ja áigeguovdilláva mielde rehkenastojuvvon gávpehatti ektui, de 
haddi livččii mearkkašahtti láhkai vuolit go tontte jođihanárvu. Dákkár 
giddodaga vuovdin ii gula gieldda doaibmasuorgái, muhto dat baicce 
mearkkašivččii eanaš skeaŋkalágan guovllu luobaheami (vrd. KHO 
1969 II 64).  
 
Tontte guoskevaš giddodaga gávpegirji ii leat vel vuolláičállojuvvon. 
Dáinna láhkai Ohcejoga gildii ja Tapiolai ii leat šaddan soahpamuš 
giddodatgávppis.  
 
Ohcejoga gielddaráđđehus sáhttá Hálddahuslága 50 § 1 momeantta 
mielde sihkkut feaillalaš mearrádusa 28.2.2022 § 43 ja čoavdit ášši 
ođđasis, dasgo mearrádus vuođđuduvvá čielgasit feaillalaš 
čielggadussii ja lea čalmmus, ahte láhka lea heivehuvvon boastut. 
Mearrádus lea vuođđuduvvan hálddahuslága 50 § 1 momeantta 1 
čuoggá mielde čielgasit feaillalaš geardenjealjehasmeari 
čielggadussii, dasgo rivttes geardenjealjehasmearri livččii galgan 
leat 500 geardenjealjehasmehtera sajis 1121 
geardenjealjehasmehtera. Lassin feaillalaš 
geardenjealjehasmehtermeari geavaheapmi lea mearkkašan 
čielgasit lága boasttuheiveheami hálddahuslága 50 § 1 momeantta 2 
čuoggá mielde. Sivva lea dat, ahte gieldalága 14 § 2 momeantta 6 
čuoggá mielde mearrádus opmodaga dikšuma ja ruhtadan- ja 
investerendoaimma vuođustusain gullá váldostivrii ja maid 
eanageavahan- ja huksenlága 50 § váldonjuolggadusa mielde 
sajádatláva dohkkeha váldostivra. 
 
Ohcejoga gielddaráđđehusa mearrádusa 28.2.2022 § 43 sihkkun ii 
gáibit Tapiola miehtama hálddahuslága 50 § 2 momeantta mielde. 
Sivva lea dat, ahte go gielddaráđđehus dahká ja sihkku mearrádusa 
8.6.2022 § 125, de dalle dat geavaha dasa gullevaš doaibmanválddi 
mearridit gieldda álgit priváhtavuoigatvuođalaš riektedoaimmaide. 
Mearrádus, mii sihkkojuvvo, ii leat vuođđudan Tapiolai 
almmosrievttálaš riektesajádaga, man láhkaásaheapmi suddje (vrd. 
KHO 11.9.1995 T 3499 ja KHO:2013:154).  

Gielddaráđđehus § 100 27.05.2024 
 

Beavdegirjji dárkkisteaddjit: 

 
Go váldit vuhtii ovdalis namuhuvvon váldostivrra ja 
gielddaráđđehusa lágas mearriduvvon doaibmanválddi juogu ja 
lassin dan, mii lea gávnnahuvvon gieldda doaibmansuorggi birra, lea 
maid čielggas, ahte gielddaráđđehus ii mearrádusa 8.6.2022 § 125 
sihkodettiin geavat iežas árvvoštallanválddi earái, go masa dat 
sáhtášii dan geavahit. Tontte vuovdin mearrádusa 8.6.2022 § 125 
hatti mielde doaimmašii baicce vuostá váldostivrra dohkkehan 
eatnama vuovdima ja láigoheami prinsihpaid ja fámolaš 
áigeguovdilláva. Lassin dat mearkkašivččii gieldda doaibmansuorgái 
gulakeahtes eanaš skeaŋkalágan eatnama vuovdima. 
 
Evttohus: 
 
Gielddaráđđehus sihkku hálddahuslága 50 § 1 momeantta 1 ja 2 
čuoggáid vuođul mearrádusas 8.6.2022 § 125. Dat máhcaha 
mearrádusa ođđasisgieđahallamii, vai dahkkojuvvo ođđa mearrádus.  
 
Mearrádus: 
 
Ilmari Tapiola almmuhii iežas easttalažžan gieđahallat ášši ja son 
guđii čoahkkinlanja ášši gieđahallama áigái. 
 
Evttohus dohkkehuvvui. 

Eallinfápmo- ja teknihkalaš 
lávdegoddi 

§ 53 22.05.2024 

Gielddaráđđehus § 101 27.05.2024 
 

Beavdegirjji dárkkisteaddjit: 

Lassemearreruhta Ohcejohnjálmmi máŋggadoaimmadálu láhtti divvuma várás 
 
47/10.03.02/2023 
 
Ealteklg § 53  

Rakennuttajapalvelut JARJOTEK (huksehanbálvalusfitnodat) lea 
dárkkistan Ohcejohnjálmmi máŋggadoaimmadálu láhtti vuodjuma ja 
gárvvistan doaibmaevttohusaid ja golloárvvoštallama láhtti divvuma 
várás. 
 
Teknihkalaš doaimma hoavdda evttohus: 
 
Eallinfápmo- ja teknihkalaš lávdegoddi evttoha gielddaráđđehussii ja 
ain váldostivrii, ahte dat juolludit 12 000 euro lassemearreruđa láhtti 
divvuma várás s. 30 njealjehasa viidodagas JARJOTEK 
Rakennuttajapalvelut 8.5.2024 dárkkistančállagis ovdanbukton 
vugiin. Viidodat lea liggenjohtasiid sirdinavádagas. Dákko 
liggenjohtasat leat biddjon sadjái suohkadit, ja dáinna láhkai 
láhttestruktuvra doarjala ovtta gipsapláhttii viiddes viidodagas. 
 
Mearrádus: 
 
Mika Aikio evttohii, ahte Gáregasnjárgga máŋggadoaimmadálu 
láhttiid divvuma várás gárvvistuvvo maiddái divvunplána ja 
golloárvvoštallan. Kirsi-Marja Wargh guottihii Mika Aikio evttohusa. 
 
Teknihkalaš doaimma hoavdda evttohus dohkkehuvvui oktan Mika 
Aikio lasáhusain. 
 
Markku Porsanger guđii čoahkkima dán paragráfa mearrideami 
maŋŋá dii. 18:00. 
 

  
 
Gr 27.05.2024 § 101  

 
Evttohus: 
 
Gielddaráđđehus dohkkeha ja evttoha ain váldostivrii dohkkehan 
láhkai lassemearreruđa juolludeami teknihkalaš doaimma 
investerenprográmmii jahkái 2024 Ohcejohnjálmmi 
máŋggadoaimmadálu láhtti divvuma várás 12 000 euro. 
 
Mearrádus: 
 
Evttohus dohkkehuvvui. 

Eallinfápmo- ja teknihkalaš 
lávdegoddi 

§ 53 22.05.2024 

Gielddaráđđehus § 101 27.05.2024 
 

Beavdegirjji dárkkisteaddjit: 

Juohkin Váldostivra  

Eallinfápmo- ja teknihkalaš 
lávdegoddi 

§ 54 22.05.2024 

Gielddaráđđehus § 102 27.05.2024 
 

Beavdegirjji dárkkisteaddjit: 

Váldostivraálgga, Mohtorgielkáluodda Gáregasnjárga-Ohcejohka  
 
Ealteklg § 54  

Ohcejoga gielddas leat guhká sávvan, ahte Ohcejoga ja 
Gáregasnjárgga giliid gaskka jođášii mohtorgielkkástalliid várás 
gielkáluodda. Jagi 2012 gielddas dahkkui ovdačielggadanfidnu 
15.8.2011-1.9.2012. Das gárvvistuvvojedje čuovvovaš čielggadusat 
Gáregasnjárga-Ohcejohka gaskasaš gielkáluddii: dárbu, 
boazodoallu, luondu, luoddalinnjá ja dáin čoahkkáigeassun 
gárvvistuvvon loahpparaporta. Fidnus eai árvvoštallan ekonomalaš 
váikkuhusaid. Doaibmaorgánagieđahallamis váldostivra jienastii 
18.12.2014 jienaiguin 10 JUO, 2 II, 1 guoros jietna, ahte ekonomalaš 
váikkuhusain gárvvistuvvo árvvoštallan ja dán maŋŋá ášši 
buktojuvvo ođđasis gieđahallama várás. 
 
Gielkáluotta joatkkagieđahallan lei doaibmaorgánain 17.2.2017 
ealáhuslávdegoddi, 6.4.2017 gielddaráđđehus ja 15.5.2017 
váldostivra. Váldostivra mearridii dalle jienaiguin 9-3 dohkkehit 
Gáregasnjárga-Ohcejohka-gielkáluotta ekonomalaš váikkuhusaid 
árvvoštallanraportta ja stivrenjoavkku ja ealáhuslávdegotti 
evttohusaid Meahciráđđehussii. Evttohusat guske 
mohtorgielkkástallamii gullevaš maŋisvuodjingeavada ovddideami 
Gáregasnjárgga ja Ohcejoga gaskii ja dán válmmaštalli 
bargojoavkku vuođđudeami. 
 
Meahciráđđehus lea 11.8.2017 gárvvistan 
prográmmabálvalusfitnodagaid geavaheami várás safaramiehtama, 
mii lea oaivvilduvvon mohtorgielkávuodjima safaradoaimmaide. Dan 
sáhttá ohcat Meahciráđđehusa gielkáluottaide ja/dahje ng. 
fitnodatluottaide. Giliid gaskka ii leat dihkkáduvvon 
Meahciráđđehusa mohtorgielkáluodda, muhto dain 
turismafitnodagain, main lea soahpamuš, lea vejolašvuohta vuodjit 
Báišduoddara čađa dihkkátkeahtes fitnodatluotta mielde. 
Fitnodatluodda lea meahcis dihkkátkeahtes luodda, man johtet dávjá 
báikkálaš olbmot. Meahciráđđehus mieđiha safaramiehtama 
fitnodagaide juohke earrebaji várás sierra. Dálá earrebadji lea jagiide 
2023-2025. Fitnodagas galgá leat safaramiehtan 
Meahciráđđehusain earrebajiid mielde ja áššehasain fas 
meahccejohtolatlohpi. Safaradoaimmas geavahuvvo joavkku 
safaralohpi. Aitosaš safaralobi haddi lea ceahkkálastojuvvon, nu 
ahte haddái váikkuha fievrruid mearri per jándor.  
 
Báišduoddarii leat mieđihuvvon 9 safaramiehtama ja okta 
reahkafievrredanlohpi. Dát mearkkaša, ahte dán earrebajis 9 
fitnodaga sáhtáše vuodjit safaraid Gáregasnjárgga ja Ohcejoga 
gaskka.  

Eallinfápmo- ja teknihkalaš 
lávdegoddi 

§ 54 22.05.2024 

Gielddaráđđehus § 102 27.05.2024 
 

Beavdegirjji dárkkisteaddjit: 

Váldostivrra maŋimuš gielkáluoddamearrádusa maŋŋá 
Meahciráđđehus lea dahkan vejolažžan gielkásafaraid vuodjima 
Gáregasnjárgga ja Ohcejoga gaskka baji 2017-2018 rájes. 
Vásttolašá turismma ovddideamis háliidit bidjat návccaid turistta 
dorvvolašvuhtii ja báikkálaš olbmuid vejolašvuođaide vuovdit 
bálvalusaid turisttaide. Báišduoddara čađa turista sáhttá vuodjit 
gielkkáin dál ostojuvvon safarain. Safara almmatge fállá 
gielkkástallanvásáhusa, mii lea dorvvolaš ja mii vuođđuduvvá 
báikkálaš dieđuide. 
 
Evttohus: 
 
Eallinfápmo- ja teknihkalaš lávdegoddi evttoha gielddaráđđehussii, 
ahte váldostivraálgga ii eaktut doaimmaid rahpat gielkáluotta eará 
láhkai, go mo dat lea dál vejolaš. Dan sajis eallinfápmosuorgi ain 
márkanastá guovllu turistafitnodagaide vejolašvuođa ohcat 
safaramiehtama Meahciráđđehusas. Lassin dat movttiidahttá 
fitnodagaid ovddidit safarabuktaga ja márkanastit dan iežaset 
fitnodatdoaimmain. 
 
Mearrádus: 
 
Pirjo Konttinen evttohii, ahte lávdegoddi evttoha gielddaráđđehussii 
válmmaštallat gielkáluotta rahpama váldostivraálgaga mielde. Ággan 
lea dat, ahte safarafitnodagaid gielkádoaimma lágalašvuođas ja 
dorvvolašvuođas leat fuomášan buoridanmuni ja fitnodatolbmot 
maiddái gártet máksit safaralobiin.  
Pirjo Konttisa evttohus ii guottihuvvon. 
 
Evttohus dohkkehuvvui. 

  
Gr 27.05.2024 § 102  

 
Evttohus: 
 
Gielddaráđđehus dohkkeha ja evttoha ain váldostivrii dohkkehan 
láhkai eallinfápmo- ja teknihkalaš lávdegotti evttohusa, man mielde 
váldostivraálgaga dihte eai vuos álggahuvvo doaimmat. 
 
Mearrádus: 
 
Veikko Porsanger evttohii, ahte dili geahčadit ođđasis guovtti jagi 
geažes ja váldit seammás vuhtii Master Plan -prošeavtta 
geinnodatplánaid. Evttohus ii guottihuvvon. 
 
Ilmari Tapiola dáhtui merket beavdegirjái, ahte Gáregasnjárga-
Ohcejohka gielkáluotta huksen ii leat vejolaš, jos Báišduoddara 
bálggus ii doarjjo luotta huksema. 

Eallinfápmo- ja teknihkalaš 
lávdegoddi 

§ 54 22.05.2024 

Gielddaráđđehus § 102 27.05.2024 
 

Beavdegirjji dárkkisteaddjit: 

 
 Evttohus dohkkehuvvui. 
 
 Veikko Porsanger guđii mearrádusas sierraoaivila. Jienasteami 

vuođul mearrádussan šattai dat, ahte gielda ii oassálastte 
potreahttafidnuid ollašuhttimii, muhto buktá baicce váldostivrasále 
ságadoalliid govaid buorebut oidnosii. 

 
 
Juohkin Váldostivra  

Beavdegirjji dárkkisteaddjit: 

Nuppástusohcangielddut 

Gieldduid 

vuođuštus

at 

Čuovvovaš mearrádusain ii gieldalága 136 § mielde oaččo dahkat vuigengáibádusa iige 
gieldaváidaga, dasgo mearrádus guoská dušše válmmaštallama dahje ollašuhttima: 

 Paragráfat 

 75, 76, 77, 78, 80, 81, 82, 83, 86, 87, 88, 89, 90, 91, 92, 93, 94, 95, 96, 97, 98, 101, 102 

  

 Dasgo mearrádusas sáhttá dahkat gieldalága 137 § 1 mom. mielde čálalaš vuigengáibádusa, de 
čuovvovaš mearrádusaide ii oaččo ohcat nuppástusa váidimiin: 

 Paragráfat 

 79, 84, 85, 99, 100 

  

 Hálddahuslágageavahanlága (HallintolainkäyttöL) 5 § / eará láhkaásahusa mielde čuovvovaš 
mearrádusaide ii oaččo ohcat nuppástusa váidimiin. 

 Paragráfat ja váidingieldduid vuođuštusat 

  

  

Vuigengáibádusrávvagat 

Vuigengáib

ádus- 

Čuovvovaš mearrádusaide duhtameahttun olmmoš sáhttá dahkat čálalaš vuigengáibádusa. 
Eiseváldi, geasa vuigengáibádus dahkkojuvvo, čujuhus ja poastačujuhus: 

eiseváldi ja 

-áigi 

Ohcejoga gielddaráđđehus 
PL 41 
99981 Ohcejohka 
 

 Paragráfat 

 79, 84, 85, 99, 100 

  

 Vuigengáibádusa galgá dahkat 14 beaivve siste mearrádusa diehtunoažžumis. Vuigengáibádusáiggi 
rehkenasttedettiin diehtunoažžunbeaivi ii váldojuvvo lohkui. Gehččojuvvo, ahte gieldda lahttu lea 
ožžon mearrádusas dieđu čieža beaivve geažes das, go beavdegirji lea biddjon oaidnin láhkai 
almmolaš diehtofierbmái. 

Vuigengáib

ádusa 

sisdoallu 

Vuigengáibádusas galgá boahtit ovdan gáibádus oktan vuođuštusaiguin ja dan galgá 
vuigengáibádusa dahkki vuolláičállit. 

Váiddačujuhus 

Váiddaeise
váldi ja 
váidináigi 

Čuovvovaš mearrádusaide oažžu ohcat nuppástusa čálalaš váidagiin. Vuigengáibádusas 
addojuvvon mearrádussii oažžu ohcat nuppástusa gieldaváidagiiguin dušše dat, gii lea dahkan 
vuigengáibádusa. Jos mearrádus lea vuigengáibádusa geažil nuppástuvvan, de mearrádussii oažžu 
ohcat nuppástusa gieldaváidagiiguin maiddái áššáiosolaš ja gieldda lahttu. 

 Váiddaeiseváldi, čujuhus ja poastačujuhus 
  Pohjois-Suomen hallinto-oikeus (Davvi-Suoma hálddahusriekti) 

 Uksačujuhus: Isokatu 4, Oulu 
 Poastačujuhus: PL 189 
 90101  OULU 

 Gieldaváidda, paragráfat Váidináigi 
  30 beaivvi 
  
 Hálddahusváidda, paragráfat Váidináigi 
   beaivvi 
  

 Eará váiddaeiseváldi, čujuhus ja poastačujuhus Paragráfa Váidináigi 
    beaivvi 
  
    beaivvi 
  
    beaivvi 
 Váidináigi álgá mearrádusa diehtunoažžumis. Váidináiggi rehkenasttedettiin diehtunoažžunbeaivi ii 

váldojuvvo lohkui. 

 Laktojuvvo 
beavdegirjái 

Beavdegirjji dárkkisteaddjit: 

 

Váiddagirji Váiddagirjjis galgá almmuhit  
 - váidi nama, poastačujuhusa, ruovttugieldda ja telefonnummira 
 - mearrádusa, masa ohcá nuppástusa 
 - mainna láhkai mearrádusas váidojuvvo ja nuppástus, mii dasa gáibiduvvo 
 - nuppástusgáibádusa vuođuštusat 
 
Váiddagirjji galgá váidi dahje váiddagirjji eará čálli vuolláičállit. Jos dušše čálli lea vuolláičállán 
váiddagirjji, de das galgá máinnašit maiddái čálli ássangieldda, poastačujuhusa ja telefonnummira. 
 
Váiddagirjái galgá laktit mearrádusa, man váidá, álgoálgosažžan dahje virggi beales riektadin 
duođaštuvvon kopiijan ja duođaštusa das man beaivve mearrádus lea addojuvvon diehtun dahje 
eará čilgehusa, man rájes váidináigi galgá lohkkojuvvot.  

Váiddaášše
girjjiid 
doaimmah
eapmi 

Váiddaáššegirjjiid galgá doaimmahit váiddaeiseváldái ovdal váidináiggi nohkama. Jos váidináiggi 

maŋimus beaivi lea bassebeaivi, iehčanasvuođabeaivi, válborbeaivi, juovla- dahje jonssotruohtta 

dahje árgalávvardat, de váiddaáššegirjjiid oažžu doaimmahit váiddaeiseváldái vuosttas árgabeaivve 

dan maŋŋá. Iežas ovddasvástádusain váiddaáššegirjjiid sáhttá sáddet poastta dahje áirasa mielde. 

Postii váiddaáššegirjjiid berre guođđit nu áiggil, ahte dat gerget boahtit mearrebáikái ovdal go 

váidináigi nohká. 
  
 Váiddaáššegirjjiid sáhttá doaimmahit maid: namma, čujuhus, poastačujuhus Paragráfat 
  
  
  
 Váiddaáššegirjjiid galgá doaimmahit 1): namma, čujuhus, poastačujuhus Paragráfat 

Lassedieđu
t 

 

  
  
  
  
 Dárkilis vuigengáibádusráva/váiddačujuhuslaktojuvvo beavdegirjji váldosii. 

1) Jos doaimmahuvvo eará sadjái go váiddaeiseváldái.  Laktojuvvo beavdegirjái 
 


